
хонум Пак Хин Хе истиќбол
гирифт.

Хотиррасон бояд намуд, ки
Президенти Љумњурии Тољики-
стон Эмомалї Рањмон дар ин
форум ба њайси ташаббуско-
ри асосии ќабули дањсолаи
байналмилалии "Амалиёти об
барои њаёт" иштирок намуд.
Дањсолаи байналмилалии
"Амалиёти об барои њаёт" аз
љониби маљмаи кулли Созмо-
ни Милали Муттањид барои
солњои 2005-2015 эълон гар-
дида буд ва инак соли дањум
аст, ки њамаи чорабинињои
љањонии вобаста ба об дар та-
моми гўшаю канори дунё ба-
рои татбиќи амалии нишондо-
дњои њамин ибтикор љараён
мегиранд.

Сарвари давлати Тољики-
стон Эмомалї Рањмон дар ма-
росими ифтитоњи Форуми њаф-
туми љањонї оид ба масъа-
лањои об суханронї намуда,
бори дигар таваљљуњи ањли
башарро ба масъалањои њал-
талаби глобалї вобаста ба

оби тозаи ошомиданї љалб
намуд.

Бо такя ба арзёбињои муъ-
тамад, аз љумла зикр гардид,
ки "аллакай дар соли 2030 таќ-
рибан 50 фоизи ањолии љањон
ба мушкилоти норасоии об ду-
чор омада, то соли 2050 кам-
буди об шиддати бештар пай-
до хоњад кард".

Президенти Љумњурии То-
љикистон Эмомалї Рањмон
таъкид дошт, ки "... самти му-
њими фаъолияти минбаъдаи
мо бояд ба сўи иќтисоди "сабз"
равона карда шавад ва дар ин
арса захирањои об ба њайси
манбаи таљдидшавандаи не-
рўи барќ бояд мавќеи арзанда
дошта бошанд".

Бо таассуф зикр гардид,
ки "имрўз њиссаи нерўи барќи
обї дар истењсоли љањонии
нерўи барќ таќрибан 20 фоиз-
ро ташкил медињад ва ин дар
њолест, ки аз имкониятњои аз

ФОРУМИ ЊАФТУМИ ЉАЊОНЇ
сањ. 1

МУЛОЌОТ БО
ГУБЕРНАТОРИ МУЗОФОТИ

ГЁНСАНГБУК-ДО

11 апрел  дар шањри Те-
гуи Љумњурии Корея  Прези-
денти Љумњурии Тољикистон
Эмомалї   Рањмон бо губер-
натори музофоти Гёнсангбук-
до Ким Кван-йон мулоќот на-
муд.

Дар вохўрї масоили воба-
ста  бо њамкории Тољикистону
Корея ва робитањо бо мин-
таќањои он, аз љумла  миёни
музофоти Гёнсангбук-до ва
минтаќањои Тољикистон бар-
расї шуд.

Њарду љониб ба густариши
робитањои байниминтаќавї бо
љалби васеи доирањои соњиб-
корї таваљљуњи хос зоњир на-
муданд.

Ташкил ва рушди њамкорї
дар бахшњои кишоварзї ва
коркарди саноатии мањсулоти

он, аз љумла нассољї, соњањои
энергетика, саноат, кўњкорї,
љањонгардї ва фарњанг дорои
дурнамои хуб номида шуд.

ОБ БА ХОТИРИ
РУШДИ УСТУВОР

12 апрел  Президенти Љум-
њурии Тољикистон Эмомалї
Рањмон дар шањри Дэгуи Љум-
њурии Корея дар Форуми њаф-
туми љањонї оид ба масъа-
лањои об иштирок ва сухан-
ронї намуд.

Форуми мазкур дар маљ-
мааи биноњои Экспо Кореяи
шањри Дегу бо иштироки ќариб
35 њазор нафар аз зиёда аз
170 кишвари љањон баргузор
гардид.

Дар даромадгоњи бинои
мазкур Сарвари давлати Тољи-
кистон Эмомалї Рањмон ва
дигар мењмонони олимаќомро
Президенти Љумњурии Корея

лињози иќтисодї фоиданоки
гидроэнергетикї њамагї 45
фоиз истифода мегардаду
бас".

Таъкид гардид, ки Тољики-
стон бо истифода аз њамбас-
тагии "об - нерўи барќ - озуќа-
ворї" метавонад дар тавлиди
нерўи барќи аз нигоњи экологї
безарар, рушди иќтисоди сабз,
њифзи покизагии табиат ва
муњити зист, пешгирї аз гарм-
шавии иќлим ва таъмини мин-
таќањои фарох бо оби тозаи
ошомиданї сањми намоёну
муассир ва ибратбахш дошта
бошад.

Сарвари давлат Эмомалї
Рањмон олимону коршиносон
ва сармоягузорони љањонро ба
иштирок ва сањмгузорї дар
истифодаи босамари захи-
рањои фаровони обии Тољики-
стон ба нафъи кулли марду-
мони минтаќаи фарохи мо
даъват намуда, њамзамон
пешнињод кард, ки барои 10
соли пас аз соли 2015 дањсо-
лаи дуюми байналмилалї

тањти шиори "Об ба хотири
рушди устувор" эълон карда
шавад.

Изњори бовар карда шуд,
ки бо ќабули ин ташаббус тат-
биќи босамари тадбирњои дар
чањорчўби дањсолаи байнал-
милалии "Об барои њаёт" ама-
лишаванда идома ёфта, барои
расидан ба Њадафњои Рушди
Устувор мусоидати фаъол ме-
кунанд.

Дар фароварди суханронї
аз иштирокдорони форум даъ-
ват карда шуд, ки дар омода-
созї ва баргузор намудани
Конфронси байналмилалии
сатњи баланд оид ба на-
тиљањои татбиќи дањсолаи "Об
барои њаёт", ки моњи июни
соли равон дар шањри Душан-
бе љараён хоњад дошт, ишти-
роки фаъол намоянд.

Тољикистон ва фаъолия-
ти босамари дохилї, минта-
ќавї ва байналмилалии онро

дар соњаи об ва энергетикаи
сабз дар Форуми 7-уми
љањонии об, њамчунин гўшаи
кишвари мо дар намоишгоњи
форум муаррифї намуд, ки
аз љониби Вазорати энергети-
ка ва захирањои об ва Куми-
таи њифзи муњити зисти на-
зди Њукумати Љумњурии Тољи-
кистон ороста шуда буд. Дар
намоишгоњи Тољикистон фил-
мњои мустанаду лавњањои те-
левизионї,  мусавварањои
дилкаш, лоињањои инвестит-
сионї ва намунањо аз обњои
мусаффо ва дигар неъматњои
табиати бињиштосои кишвари
зебои мо пешкаши иштирок-
дорони сершумори ин фору-
ми љањонии об  гардид. Уму-
ман тибќи супориши Сарвари
давлат Эмомалї  Рањмон
масъулини Тољикистон љањд
доранд, ки аз имконоти ин
њамоиши бузурги љањонї ба-
рои муаррифии шоистаи киш-
вари зебоманзари мо ва сар-
ватњои бебањои табиии он
њамаљониба истифода ба-
ранд.

ВОХЎРЇ БО ПРЕЗИДЕНТИ
ТУРКМАНИСТОН

Дар њошияи форуми
љањонии об дар шањри Дэгуи
Љумњурии Корея Президенти
Љумњурии Тољикистон Эмо-
малї Рањмон бо Президенти
Туркманистон Гурбонгулї
Бердимуњаммадов мулоќот
намуд.

Дар вохўрї доираи васеи
масоили вобаста ба њамкории
судбахши ду кишвар баррасї
шуд.

Таваљљуњи зиёд ба зарура-
ти густариши робитањои иќти-
содию тиљоратї, наќлиётї,
энергетикї ва фарњангї зоњир
гардид.

Дар ин робита тезондани
њалли масоили вобаста ба сох-
тмони роњи оњани Тољикистон-
Афѓонистон-Туркманистон ва
татбиќи босамари њамаи сана-
дњои миёни ду кишвар имзошу-
да зарур шумурда шуд.

Масоили тањкими њамги-
рої барои таъмини амну субо-
ти минтаќавї ва пешгирї аз
хатарњои љањони муосир њам
аз мавзўъњои асосии суњбат
буд.

ТОЉИКИСТОН-КОРЕЯ:
БАРРАСИИ ЊАМКОРИЊОИ

СУДМАНД

12 апрел Президенти Љум-
њурии Тољикистон Эмомалї
Рањмон дар чањорчўби сафа-
ри расмї ба Љумњурии Корея
бо Президенти ин кишвар хо-
нум Пак Хин Хе мулоќоти
расмї анљом дод.

Дар вохўрї масоили воба-
ста БА  рушди муносиботи
дўстї ва њамкории судбахши
Тољикистону Корея баррасї
шуд.

Аз рушди муносибот ва гу-

стариши њамкории ду кишвар,
ба хусус дар солњои охир из-
њори ќаноат карда шуд. Аз
љумла зикр гардид, ки давоми
10 сол њаљми гардиши мол ми-
ёни Тољикистону Корея 7 ба-
робар афзудааст. Њоло 16
корхонаи муштарак бо сар-
мояи кореягї дар Тољикистон
фаъолияти самарабахш до-
ранд.

Њамзамон таъкид гардид,
ки имкону захирањои истифо-
данашуда дар муносиботи ду
кишвар њанўз хеле зиёданд.
Соњањои сиёсат, иќтисод ва
савдо, сармоягузорї, саноат,
энергетика, кўњкорї, кишо-
варзї, наќлиёт, телерадиоком-
муникатсия ва электроника,
маориф, тандурустї, њифзи
муњити зист, обрасонї, илму
фарњанг ва муњољирати корї
дорои дурнамои умедбахш
барои рушди муносиботи
њамаљонибаи ду кишвар номи-
да шуд.

Таъкид гардид, ки њарду
љониб ба љалби муњољирони
кории Тољикистон ба Корея
њавасманд мебошанд ва ба-
рои ин корњои заруриро анљом
хоњанд дод.

Пас аз анљоми мулоќот 5
санади нави њамкории дуљони-
ба ба имзо расид.

Тафсилоти њамкории То-
љикистону Корея, пеш аз њама
дар соњањои иќтисоду тиљо-
рат, сармоягузорї ва татбиќи
лоињањои гуманитарї дар му-
лоќоти Президенти Љумњурии
Тољикистон Эмомалї Рањмон
бо роњбари Агентии Корея
оид ба робитањои байналми-
лалї Йонг Мок Ким баррасї
шуд.

Бо пешнињоди љониби То-
љикистон аз љониби Корея тас-
мим гирифта шуд, ки намоян-
дагии Агентии Корея оид ба
робитањои байналмилалї дар
шањри Душанбе боз карда ша-
вад.

Йонг Мок Ким изњор дошт,
ки барои омўзиши њамаљони-
баи арсањо ва имконоти руш-
ди њамкорї ояндаи наздик ба
Тољикистон  сафар хоњад
кард.

Чунонки зикр гардид, ба-
рои бартарафсозии мушкило-
ти таъмини оби нўшокї ва ки-
шоварзї, омодасозии кад-
рњои баландихтисоси соњаи
тиб ва бунёди корхонаи кор-
карди партовњои саноатию
маишї дар Тољикистон оян-
даи наздик тадбирњои мушта-
раки иловагї андешида ме-
шаванд.

ИФТИТОЊИ БИНОИ
САФОРАТИ ТОЉИКИСТОН
ДАР ЉУМЊУРИИ КОРЕЯ

Дар шањри Сеул бо ишти-
роки Президенти Љумњурии То-
љикистон Эмомалї Рањмон
бори нахуст бинои Сафорати
Тољикистон дар Љумњурии Ко-
рея ифтитоњ ёфт.

Маросими ифтитоњи би-
нои Сафорати Тољикистон дар
шањри Сеули Љумњурии Корея,
ки бо афрохтани Парчами
давлатї ва садо додани Су-
руди миллии Тољикистон  оѓоз
ёфт, бо иштироки Президен-
ти Љумњурии Тољикистон Эмо-
малї Рањмон, дигар шахсони
расмии њамроњи Сарвари дав-
лат, муовини вазири корњои
хориљии Љумњурии Корея Чо
Тае Йол ва масъулини дига-
ри кишвари мизбон ва њамчу-
нин бо њузури корпуси дипло-
матии муќими Сеул љараён ги-
рифт.

Сарвари давлат Эмомалї
Рањмон ифтитоњи Сафорати
Тољикистонро дар Корея оми-
ли муњим барои густариши
минбаъдаи муносиботи гуногу-
нљанбаи ду кишвар номида,
изњори бовар намуд, ки ояндаи
наздик, тибќи тавофуќоти
њосилшуда, Сафорати доим-
муќими Корея ва намояндагии
Агентии ин кишвар доир ба
робитањои байналмилалї дар
шањри Душанбе кушода меша-
ванд.

Зимни шиносої бо шарои-
ти дар бинои сафорат муњай-
ёгардида Президенти кишвар
Эмомалї Рањмон таъкид
дошт, ки натиљањои кори њайа-
ти дипломатии Тољикистон дар
ин кишвар аз имрўз ба баъд
бояд бештару бењтар шавад.

СУЊБАТ
БО ДОНИШЉЎЁНИ ТОЉИК

Нимаи дуюми рўзи 13 ап-
рел  Президенти  кишвар
Эмомалї Рањмон бо донишљ-

ўёни тољики дар муассисањои
тањсилоти олии Љумњурии Ко-
рея тањсилкунанда мулоќот
намуд.

Барои иштирок бо Сарва-
ри давлат зиёда аз 60 нафар
донишљўёни тољики дар ин
кишвари пешрафтаи осиёї
тањсилкунанда љамъ омаданд.

Тавре зикр гардид, њоло
дар Љумњурии Корея беш аз
100 донишљўи тољик тањсил
мекунанд.

Президенти  кишвар
Эмомалї Рањмон зимни сухан-
ронї аз дастовардњои пурша-
рафи истиќлоли давлатии То-
љикистон дар соњањои гуногун
ёдовар шуда, аз љумла итти-
лоъ дод, ки имрўз танњо бо да-
стгирии Њукумати Љумњурии
Тољикистон зиёда аз 30 њазор
донишљўйи тољик дар хориљи
кишвар, аз љумла дар кишва-
рњои пешрафтаи ќитъањои Ав-
рупову Амрико ва Осиё илму
маърифат меомўзанд.

Сарвари давлат Эмомалї
Рањмон таъкид дошт, ки аз
фурсати тањсил дар ин кишва-
ри мутараќќии љањон пурсамар
истифода бурда, дониши ил-
мию техникї ва технологии
худро њамаљониба тавсиа бах-
шанд ва оянда дар инкишофу
пешрафти ватани худ, Тољики-
стони азиз сањми намоён гузо-
ранд.

Ба иттилои Сарвари дав-
лат Эмомалї Рањмон  дар оян-
да шумораи бурсияњо (кво-
тањо)-и Љумњурии Корея барои
донишљўёни тољик боз њам
бештар хоњад шуд. Њамчунин
масъалаи ба роњ мондани
алоќаи мустаќили њавої миё-

www.president.tj

ни Тољикистону Корея маври-
ди омўзиш ќарор дорад.

Дар њошияи ин мулоќот
миёни Вазорати наќлиёти То-
љикистон ва Донишгоњи њаво-
навардии Корея доир ба омо-
дасозии кадрњои тољики ин
соња созишномаи њамкорї ба
имзо расид.

Тавре зикр гардид, дар ша-
роити рушди имрўзаи соњаи
њавонавардї афзун намудани
шумораи кадрњои љавони ин
соња барои Тољикистон басо
муњим аст.

Зимни пурсишу посух ва
андешаронињо донишљўёни
тољик аз имкони мулоќоти бе-
восита бо роњбари давлати
худ дар ин кишвари дуродур ва

њам аз ифтитоњи Сафорати
Тољикистон дар шањри Сеул ва
муњайёшавии заминаи васеи
ќарордодию њуќуќии њамкорї
миёни ду кишвар изњори шо-
дию нишот карданд.

Аз андешаронињои чанд
соњибкори тољик, ки дар муло-
ќот ширкат доштанд, маълум
шуд, ки дар Љумњурии Корея
беш аз 40 нафар соњибкорон
низ аз Тољикистон фаъолият
мекунанд ва шумораи онњо рў
ба афзоиш аст.

МУЛОЌОТ БО РАИСИ
ПАРЛУМОНИ ЉУМЊУРИИ
КОРЕЯ ЧОН ЙИХВА

Дар шањри Сеул Прези-

денти Љумњурии Тољикистон
Эмомалї Рањмон бо Раиси
Парлумони Љумњурии Корея
Чон Йихва мулоќот намуд.

Дар вохўрї масоили воба-
ста ба рушди робитањои суд-
бахши Тољикистон, аз љумла
тавассути ба роњ мондани ро-
битањои байнипарлумонї бар-
расї шуд.

Аз он, ки робитањои ду
кишвар рўй ба рушди босубот
оварда, ба дурнамои накў ноил
шудаанд, изњори хушнудї кар-
да шуд.

Њарду љониб омодагї ва
њавасмандии амиќи худро ба
густариши робитањо таъкид
доштанд.

ЊАФТАИ ПРЕЗИДЕНТ

Њафтаи гузашта муовини Раиси Њизби
Халќии Демократии Тољикистон Асрор Ла-
тифзода њайати воломаќоми Хазинаи сулњ
ва рушди Љумњурии мардумии Хитойро тањ-
ти роњбарии президенти нињоди мазкур хо-
нум Юй Сяосюан, ки бо як сафари чоррўза
вориди Љумњурии Тољикистон шуда буданд,

Тибќи Барномаи тасдиќнамудаи муови-
ни якуми Раиси ЊХДТ Саидмурод Фаттоњ-
зода рўзи 11 апрели   соли  2015 њайати
намояндагии "Хазинаи  рушди сулњи Хитой"
тањти роњбарии љонишини котиби генера-
лии "Хазинаи  рушди  сулњи Хитой"-ро хо-
нум Юй Сясюан, сардори шуъбаи лоиња
Тян Гэн, менељерони лоиња Чжэн Минна,
Лю Тзян ва  Ян Сяотун бо роњбаладии му-
дири шуъбаи  муносибатњои байналмилалї
ва робита бо созмонњои љамъиятии даст-
гоњи  Кумитаи иљроияи марказии  ЊХДТ А.
Њомидов ба шањри Норак ташриф овар-
данд.

Дар даромадгоњи шањри Норак мењмо-
нони олиќадрро  раиси Кумитаи иљроияи
Њизби Халќии Демократии Тољикистон дар
вилояти Хатлон Ањмадљон  Ализода, раиси
Кумитаи иљроияи  ЊХДТ дар шањри Норак

Вакилони Маљлиси намояндагони Маљлиси Олии Љумњурии То-
љикистон дар љаласаи навбатии иљлосияи якуми Маљлиси намоян-
дагон, ки санаи 8 апрел доир гардид,  дар баробари баррасии ди-
гар масъалањо бо  ворид намудани таѓйиру илова ба Ќонуни Љум-
њурии Тољикистон "Дар бораи Буљаи давлатии Љумњурии Тољикис-
тон барои соли 2015"  имкон фароњам оварданд, ки фармоишгар
ва пудратчии асосї оид ба сохтмони Театри миллии Тољикистон
дар шањри Душанбе аз пардохти андоз аз арзиши иловашуда, ан-
доз аз истифодабарандагони роњњои автомобилгард ва андоз аз
фоида озод карда шаванд.

Масъалаи мазкурро муовини якуми вазири молияи Љумњурии
Тољикистон Љамолиддин Нуралиев ва вакил аз њавзаи интихобо-
тии Бохтар, Тоњир Љобирзода  шарњу тавзењ доданд.

Зикр шуд, ки фармоишгар ва пудратчии асосї аз тарафи њуку-
мати кишвар таъйин шудааст ва он Дирексияи сохтмони назди да-
стгоњи президент ва ЉСП "Сирдарё" мебошанд. Ба гуфтаи Љамо-
лиддин  Нуралиев, ин иншоот бояд дар муддати 5 соли оянда ва
бо маблаѓи 680 миллион сомонї бунёд шавад ва ќарор аст дар
сохтмони он 1000 коргар ширкат кунанд.  Маросими гузоштани сан-
ги асоси иншооти номбурда  моњи гузашта бо ширкати Президен-
ти мамлакат гузошта шуд. Театри миллї дар шафати Осорхонаи
миллии Тољикистон бунёд гардида, маркази пойтахтро бо шањо-
мати  худ шукуњи хоса хоњад бахшид.

Маъруфи БОБОРАЉАБ,
хабарнигори парлумонии "МХ"

Б
О маќсади омўзиши фаъолияти
ташкилотњои њизбии шањру
ноњияњои вилояти Хатлон, њайати
гурўњи кории Дастгоњи КИМ ЊХДТ

тањти роњбарии муовини Раиси ЊХДТ Асрор
Латифзода  ба ин вилоят сафар карданд.

Роњбари гурўњи корї муовини Раиси ЊХДТ
Асрор Латифзода дар раванди омўзиш ва
шиносої бо фаъолияти ташкилотњои ибти-
доии ЊХДТ бо олимони љавон ва устодони
Донишгоњи давлатии Ќўрѓонтеппа ба номи Но-
сири Хусрав вохўрї анљом дод.

Асрор Латифзода ба олимону устодон, ки
аъзо ва љонибдорони ЊХДТ мебошанд, барои
сањми арзандаашон дар муваффаќона ба ан-
љом расонидани маъракаи муњими сиёсї, ин-
тихоботи вакилони Маљлиси Олии Љумњурии
Тољикистон ва интихоботи вакилон ба Маљли-
сњои мањаллии вакилони халќ, аз номи роњба-
рияти Олии ЊХДТ миннатдорї баён намуд.

Њамзамон А.Латифзода изњори боварї
намуд, ки њар як узв  ва љонибдори ЊХДТ, аз
љумла олимону устодони донишгоњ дар мар-
њалаи пурмасъулияти амалигардонии њада-
фњои Барномавии ЊХДТ сањми арзанда хо-
њанд гузошт.

ЊАМКОРИЊО ТАВСЕА МЕЁБАНД
Гузориши мухтасар аз натиљањои сафари кории маќомоти Хазинаи сулњ
ва рушди Хитой ба Тољикистон ва мулоќотњои он бо роњбарияти ЊХДТ

ба њузур пазируфт.
Зимни мулоќот оид ба тањкими роби-

тањо миёни Хазинаи мазкур ва Њизби Ха-
лќии Демократии Тољикистон, мусоидатњои
љониби Хитой аз тариќи муассисаи номбур-
да, кўмакњои он ба макотиби тањсилоти олї
ва њамагонии шањри Душанбе ва масоили

дигари мавриди таваљљуњи тарафайн табо-
дули назар сурат гирифт.

Муовини Раиси ЊХДТ А. Латифзода бо
ќаноатмандї иброз дошт, ки њамкорињои мо
танњо дар доираи равобити ањзоби сиёсї
мањдуд нагардида, балки масоили мухта-
лифро дар бахши илм, маориф ва фарњ-
анг фаро гирифтааст. Дар давоми ду соли
охир Хазинаи сулњ ва рушди Хитой ба Лит-
сейи президентї ёрии калони техникї ра-
сонда, муассисаи мазкурро бо таљњизоти
компютерї, асбобњои лингофонї ва ѓайра
таъмин карда, тарзи корбарии онро ба му-
тахассисони мактаб омўзонида истодаанд.

Инак мо боз як лоињаи навро бо Хази-
наи мазкур ба имзо расонидем, ки дар за-
минаи он ба Донишгоњи омўзгории шањри
Душанбе ба номи Садриддин Айнї ба маб-
лаѓи 300 њазор доллари амрикої таљњизо-
ти гуногуни компютерї ворид карда меша-
вад. Зимнан, корњои насбу васлгарии ин
асбобњоро љониби Хитой  ба уњда гирифта-
аст.

Мусаллам аст, ки чунин њамкорињо бо
истифодаи технологияњои наву замонавї
барои баланд шудани савияи дониши то-
либилмон мусоидат мекунад. Дар ояндаи
наздик доираи њамкорињоямонро равнаќ
бахшида, онро дар бахшњои дигар, аз љумла
соњаи кишоварзї њам бояд роњандозї на-
моем.

Рањбари њайати хитої хонум Юй Сяо-

сюан дар оѓози суханрониаш ба вазъи сиё-
сию иљтимоии Тољикистон, натиљањои инти-
хоботи парлумони кишвар ва маљлисњои
мањалии вакилони халќ, пирўзии мутлаќи
Њизби Халќии Демократии Тољикистон дар
ин сабќати интихоботї таваљљуњ зоњир на-
муда, тазаккур дод, ки воќеан њам ЊХДТ дар
миёни мардум мањбубият ва нуфузи калон
доштааст. Инро мо аз натиљањо ва љамъ-
басти интихобот баръало мушоњида кар-
дем.

Баъдан намояндагони "Хазинаи сулњ
ва рушди Хитой" маќомоти њизб ва дар
маљмўъ њамаи мардуми Тољикистонро ба-
рои чунин интихобашон самимона шодбош
гуфтанд. Бону Юй њамчунин аз раванди
њамкорињо бо Њизби Халќии Демократии То-
љикистон изњори ќаноатмандї намуда, тањ-
кими минбаъдаи онњоро дар њамаи бах-
шњои ниёзманд хотирнишон сохт. Аз љумла,
пешнињоди ЊХДТ-ро перомуни таъсиси
марказњои фарњангї дар шањрњои калони
Тољикистон ќобили дастгирї донист.

Дар нињоят роњбарияти Хазина таъкид
сохт, ки онњо љонибдори њамкорињо дар
фазои кулли Осиёи Марказї мебошанд,
зеро ки чунин иќдомњо дар маљмўъ барои
барќароршавии лоињањои созанда мисли
"Роњи абрешим" мусоидат мекунанд.

Њайати "Хазинаи сулњ ва рушди Хитой"
дар давоми сафари расмиашон бо маќо-
моти Вазорати маорифу илм, Литсей-ин-
тернати президентї, донишгоњњои омўз-
горї, тиљоратї, ташкилотњои њизбии шањри
Душанбе, НБО-и Норак, маљмааи ёдгории
Њисор, Вазорати саноат, маркази ташхиси
тиббї, муассисаи "Рухом" ва ѓайра дидан
карда, бо коллективњои мењнатии онњо му-
лоќотњои судманд анљом доданд.

Усмон СОЛЕЊ, сухангўи ЊХДТ

ТАШРИФИ МЕЊМОНОН БА ШАЊРИ ДЎСТИИ ХАЛЌЊО
Ќумригул  Гулмуродзода, директори Не-
рўгоњи барќи обии Норак Фазлиддин  Шо-
иддинов, директори Нерўгоњи барќи обии
Бойѓозї  Рустам Зоѓаков,  роњбари  Даст-
гоњи раиси шањр Х.Шомирзоев ва аъзои
Ташкилоти љамъиятии љавонон "Созанда-
гони Ватан"  бо нону гулдастањо пешвоз ги-
рифта,   бо забонњои хитоиву англисї онњ-
оро хайрамаќдам гуфтанд.

Сипас, мењмонон аз тамошои  дастгоњи
идоракунї, тарзи истењсоли нерўи барќ дар
Нерўгоњи барќи обии Норак ва аз дидани
сарбанди нерўгоњро хушњол шуданд.

Дар охир аз тарафи Кумитаи иљроияи
Њизби Халќии Демократии Тољикистон дар
шањри Норак ба мењмонон бо туњфањои хо-
тиравї супурда шуд.

А. САФАРЗОДА

ВОХЎРЇ БО ОЛИМОН Парлумон

Фармоишгар ва пудратчї аз андоз озоданд

«МХ»

Муфтии Арабистони
Саъудї: "Мусулмон
њар инсонро
новобаста ба
љинсияташ бояд
эњтиром намояд"…

Љомеаи љањонї аз фатвои
навбатии муфтии Арабистони
Саъудї Абдул азиз-аш-Шайх
оид ба он, ки мард метавонад
зављаашро бихўрад, ба њайрат
омад. Вале гап сари он аст, ки
оё дарвоќеъ, муфтї  чунин фат-
во додааст ва он дар асоси ка-
дом санад ќабул шудааст?

Чанде пеш дар ин хусус на-
шрияи "Tayyar", бо истинод ба
манбаъњои худии ахбор дар ин
хусус иттилоъ дода буд. Ба ќавли
нашрия, муфтї зимни фатвоњои
худ оид ба шартњои њамсарї,
даъват намудааст, ки зан дар
њама маврид бояд тобеъи шавњ-
ар бошад. Дар ќарор гуфта шу-
дааст, ки дар њолати камњосилї
ва гуруснагї ба шавњар рухсат
дода мешавад, ки зављаи худ, ё
як ќисми бадани ўро бихўрад. Ин
фатво ањли љомеаро дар сароса-
ри љањон ба шўр овард.

Вале чанде пеш муфтї Аб-
дулазиз аш-Шайх изњорот пахш
намуд, ки ин "тарѓиби душманон"
буда, њадафи онњо бадном кар-
дани Ислом дар назари љомеаи
љањонист. Ба гуфтаи ў, "мусулмо-
ни асил бояд њамаи инсонњоро
сарфи назар аз љинсашон эњти-
ром намояд ва њељ гоњ то њадди
ганнибализм- одамхўрї нарасад.

Мавриди зикри хоса аст, ки
вазифаи муфтї дар Арабистони
Саъудї боэътибортарин масна-
ди динии суннимазњабон буда, ў
аз номи шариати исломї њукм
меронад, сарвари Шўрои уламо,
раиси Кумитаи доимии пажўњи-
шњо ва фатво мебошад. Ин ду
созмон донандагони маъруфи
назария ва амалияи Исломро
муттањид менамояд. Бинобар
ин, тибќи хабари расонањои ит-
тилоотии арабї, муфтї дар би-
сёр масоили динї аќидаи худро
дорад ва онро амалї мегардо-
над. Аз ин љост, ки ќарорњои ў
боиси вокуниши шадид мегар-
данд. Аз љумла, соли 2014 муфтї
Абдулазиз аш-Шайх пешнињоди
Вазорати корњои дохилиро дар
хусуси аз 15- солагї муќаррар
намудани никоњи духтарон рад
намуд. Ба фикри ин мансабдо-
ри олии динї, аз ин синну сол по-
интар ба издивољ баромадани

Фатво Фатвое, ки боиси
эътироз гардид

духтаронро Ислом манъ накар-
дааст. Тибќи анъанањои асрими-
ёнагї баъзан аз 12-солагї  њам
ба шавњар додани духтарон му-
шоњида мешавад, ки чун як на-
мунаи дањшати  асримиёнагї
маънидод карда мешавад.

Дар асри ХХI мављуд буда-
ни чунин ќарорњо дур шудан аз
воќеияти рўзгори муосир буда,
аз таљдид намудани ќоидањои
кўњнашудаи асрњои миёна дарак
медињанд . Тибќи маълумоти
ВАО, чанд фатвои дигари Абду-
лазиз-аш-Шайх низ дар кишва-
рњои арабї  боиси вокуниши
манфї шудааст. Фатвои дар ху-
суси ба занњои молики ХХ хро-
мосом ба рондани мошин њуќуќ
надодан, хатнаи духтарон,
њуќуќи латукўби завља ва духта-
рон аз ин љумла мебошанд.

Тазаккур мебояд дод, ки
муфтиёти кишварњои арабї гоњо
ба ќарори парлумон ва њукума-
тњои кишварњои худ низ зиддият
нишон медињанд. Аз љумла, чан-
де пеш парлумони Алљазоир
Ќонуни навро оид ба дифои
њуќуќи зан дар кишвар ќабул

кард, вале њамоно њадафи танќ-
иди фаќењони исломї ќарор ги-
рифт,

Ќонуни нав барои расонида-
ни зарари љисмонї дар натиљаи
зўроварї дар оила гунањгорро то
20 сол ба зиндон мањкум меку-
над ва агар дар натиљаи хушу-
нати оилавї ва лату кўб зан то
марг расонида шавад, суд њаќ
дорад ба љинояткор љазои њабси
якумра дињад.

Њангоми ба овоз гузоштани
лоињаи ќонун, беш аз нисфи ва-
килон раъй доданд ва њамоно
боиси ѓазаби баъзе вакилони
исломї шуданд. Вакилони ис-
ломї изњорот доданд, ки ин та-
рњи нави ќонун њам барои зан ва
њам барои шавњар барои ќасос
гирифтан аз њамдигар имконият
медињад ва барои "вайрон кар-
дани оила" равона карда шуда-
аст.

Ин дар њолест, ки тибќи омо-
ри нашрнамудаи ВАО, њар сол
дар ин кишвар аз 100 то 200 зан
дар натиљаи зўроварии хонаво-
дагї ба њалокат мерасанд. Би-
нобар ин, вакилони њизби њукм-
рони "Љабњаи озодии миллї"
рўзи ќабули ин ќонунро дар Ал-
љазоир "Рўзи бузург" номиданд.

Чунин њолатњо махсусан ба-
рои мусулмонони Осиёи Миёна,
ки беш аз 90 соли охир дар ша-
роити давлати дунёвї зиндагї
карда, тайи ин муддат бароба-
ри љањонбинии муосир, асола-
тњои исломро низ пос доштаанд,
метавонад пайомадњои нохуш
дошта бошад. Тавре љомеаши-
носон ва равоншиносон таъкид
менамоянд, барои гурўњњои тун-
драви исломгаро мањз чунин
ќарорњо писанд омада, њатман
аз пайи дар амал љорї кардани
он мешаванд ва мардуми авоми
аз асли ќонунњои дини Ислом
ноогоњ, ба хотири худнамої кўр-
кўрона ба онњо пайравї меку-
нанд.

«МХ»

А
З андешањои нави-
санда муњим барои
ман он буд, ки ў саба-
би чунин амалкардро

мушаххасан зикр намуда гуфт:
"Пайвастани љавонон ба терро-
ристони љањонї, ин бе ягон шак-
ку шубња натиљаи аз илму аз ки-
тоб дур мондан, китоб нахондан
буда, имрўз ба мисли як беморї
шудааст". Саттор Турсун муш-
килињое, ки имрўз дар дунё
љараён доранд, амали дасти
афроди ѓаразнок  ном бурд.
Аммо њамзамон ў таъкид намуд,
ки: "Агар муњаббат њаст, агар
имон њаст, агар эњсоси ватанд-
ўстии мо баланд бошад, он гоњ
мамлакати мо  сол то сол пеш
меравад, камбудињоро рўз то
рўз метавонад бештар ислоњ ку-
над".  Дар воќеъ, омили асосии
инњирофи љавонон ин љањолат
ва аз илму фарњанг мањрум мон-
дани эшон аст. Дар вазъияти ку-
нунии олам, ки ташвиши ањли
сайёраро рўз аз рўз меафзояд,
боло рафтани маърифати сиё-
сиву фарњангї ва чанг задани
љавонон ба илму китоб имкон
медињад, то онњо аз ин хатари
бузург дар амон бошанд. Дар
сархати ахбор падид омадани
оморњои њангуфти маргу миру
ќатли инсоният касро ногузир
мањзун карда аз ояндаи вахими
сайёра њушдор медињад.

Њангоми тамошои  шаба-
кањои телевизонии Тољикистон
лањза ба лањза ба чашми бинан-
да сатрњои равони ахбор мео-
янд: Сурия. Њалокати 220 њазор
нафар дар давоми 4 сол. Ди-
мишќ: аз амали террористї 10
нафар њалок шуд. Дар натиљаи
таркиш дар масљиди Пешовар:
20 нафар њалок гардид. Либия:
ифротгароён 21 масењиро сар
буриданд. Нигерия: ифротгаро-
ён 10 нафарро ба ќатл расони-
данд... Чунин хабарњоро дар да-
воми як шабонарўз зиёд мешу-
навему барои  инсони закї бе
таъсир нест.

 Дар кураи замин 22 давла-
ти арабнишин вуљуд дорад, ки
13 тои онњо имрўз ноором ва
оѓўштаи хоку хунанд. Гузашта аз
ин, дар дигар давлатњои сайё-
ра чунин амалњои мудњиш ва
террористї зиёд рух медињанд.
Тасаввур намоед, ки аз ин киш-
варњои серањолї њамарўза чанд
нафар кушта  мешаванд.  Мута-
ассифона зуњур намудани њара-
катњои нав ба нав, ки дар сар-
гањи онњо ба ном  "Давлати ис-
ломї" меистад, як навъ муаммо
будани сиёсати оламро нишон
медињад. Аламовар он аст, ки
чунин њаракатњои аз Исломи
ноб бегона дар ниќоби ин дини
муќаддас худро нишон дода, во-

Андеша

Чанде пеш  аз тариќи шабакаи якуми телевизиони
Тољикистон,суханронии нависандаи халќии Тољикистон
Саттор Турсунро дидам. Номбурда перомуни Паёми
имсолаи Президенти кишвар андешањояшро баён кард. Ба
гуфтаи нависанда љавононе, ки имрўз аз љодаи илму адаб
дар каноранд, фарњангро ба тамоми маънияш аз даст
додаанд, аз рўи љањолат фирефтаи њавову њавас гашта,
нохудогоњ ба баъзе равияњои носолим мегараванд.

ДУРЇ АЗ ИЛМ
АСОСИ ЉАЊОЛАТ АСТ

риди майдони љињод гаштаанд.
Даќиќ аст, ки дар паси чунин
њаракатњо кадом як хунхори
динситезе истодааст, ки марду-
ми бегуноњи исломиро бо дасти
худи онњо ба ќатл мерасонанд.
Дар паси ин њаракатњоро кї
меистад? Аммо баъзе дониш-
мандон, аз љумла муњаќќиќо-
ни  тољик борњо таъкид меку-
нанд, ки њаракатњои ба мисли
Алќоида, Толибон махсусан
Давлати исломї, "фарзандони
њаромї"-и Амрико њастанд. Ба
ќавле Амрико афроди зиёди
гумоштаро манќурт сохта, ба-

рои бадном нишон додани Ис-
лом ва ќатли ом намудани
ањли он чунин наќшаро ба роњ
мондааст. Мо  љавонони тољик
дар баробари љасадњои тиф-
лакону занони бегуноње, ки
ќурбони чунин даргирињо дар
хориљ гаштаанд набояд санг-
дилу бетараф бошем. Аммо,
ин маънои онро надорад, ки ва-
тани худ, падару модари пир,
зану фарзанд, илму маърифат
ва ободгардонии ватанро як сў
гузошта, масофаи њазорњо кило-
метрро тай намуда, барои наљо-
ти эшон биравем. Ин  кори ёрї
дурусте нест. Ќисмате аз љаво-
нони кишвари мо, ки гўё барои
савоб  ва наљоти мардуми бегу-
ноњу заиф ба кишварњои Сури-
яву Ироќ мераванд, њељ кореро
ба сомон нарасонида, њамагї
дар як муњлати кўтоњ ба њало-
кат мерасанд. Чунин хабарњоро
њамарўза тариќи телевизиону
радио, матбуоту интернет меби-
нему мехонему мешунавем..
Аммо, роњи њал ва асбобу васи-
лаи пешгирии  онро бояд пайдо
кард, ки бешубња  дар саргањи
онњо китоб, илму маърифат ва
азбар кардани фарњанги сиёси-
ву њуќуќї ва иљтимої меистад.

Ќадриддин ИСОЕВ

Т
АВРЕ муаллиф дар
маќола зикр намуда
аст, тољикон аз во-
жањои ориёиву арабї
номњои зебои зиёде

сохтаанд. Ба монанди Урватул-
лоњ (дўсти Аллоњ), Ёрмуњам-
мад, Шоњмуњаммад, Шералї,
Некќадам ва ѓайра. Дар номгу-
зорї муњим он аст, ки ба њар за-
боне набошад, маънии манфї
надошта бошад.

Мавлоно Муњаммадќосими
Ќосимї дар китоби "Тарбият ва
ислоњи фарзандон"  чунин
овардааст: "Волидайн вазифа-
доранд, ки номи хубе барои
фарзанд интихоб намоянд.
Бењтар аст, ки номгузорї
тавассути  афроди нек  ва
солењ анљом бигирад. Баъзе
аз уламо муътаќиданд, ки дар
рўзи таваллуд ба тифл ном
гузошта шавад. Баъзе бар он
аќидаанд, ки дар рўзи њафту-
ми таваллуд ном гузошта
шавад. Ба њар њол саъй бояд
кард, ки аз рўзи њафтум ба
таъхир наафтад".

Њазрати Амр ибни Шуъайб
(р) чунин гуфтааст:

"Расули Акрам (с) ба ман
дастур додаанд, ки кўдакро
рўзи њафтуми таваллуд ном-
гузорї кунам".

Дар китоби "Мишкот", "Бо-
бул асомї", сањифаи 32 аз њаз-
рати Абудардо наќл шудааст, ки
Расули Худо (с) фармуданд:
"Шумо рўзи ќиёмат ба номњои

ЃАЙРИАРАБЇ

Ном баёнгар ва оинаи шахсияти инсон аст. Аз ин рў яке аз вазифањои падару
модар ин аст, ки ба фарзанд номи хуб ва муносиб гузошта шавад. Нависандаи
таърихнигор Љумъа Ќуддус дар маќолаи "Номњои фаромўшшудаи бостонї"
ба масъалаи муњим таваљљуњ намудааст. Имрўзњо иддае ноогоњона номи
худро таѓйир медињанд. Боре шахсе маро ба хонааш даъват кард. Чун сабаби
даъватро пурсидам, гуфт ки "мехоњад номашро иваз кунад". Пурсидам, ки
номат чист. Љавоб дод ки "Холмуњаммад". -Хол  дар забони тољикї нишонаи
њусн, зебої аст. Оё дар ягон љо дидаї ва шунидаї, ки "хол" маънии манфї
дошта бошад? - пурсидам аз ў. Вай чунин љавоб дод: -Шахсе гуфт, ки "хол"
арабї несту бояд онро иваз намої…

худ ва номњои падарони худ
садо карда мешавед. Пас
номњои хуб бигзоред". Ин
љо њазрати Исо алайњисса-
лом истисно аст, ки бо номи
Исо писари Марям хитоб кар-
да мешавад. Амир Хусрави
Дењлавї фармудааст:

Бе падар мумкин аст
гашт маълум,

Чун Масењо зи Марями
маъсум.

Лек бе модари хуљаста-
вуљуд,

Валадеро нагуфта
кас мавлуд.

Аллома Фаќрї дар
китоби "Роњи бењтар
зистан дар партави
одоби шаръї" чунин
овардааст: "Ном ва алќ-
об (лаќабњо) набояд ма-
нофї бо аќоид ва усули
исломї бошанд, балки

ному алќобе интихоб шавад, ки
мазњари итоат ва бандагии
њазрати Њаќ бошад. Бинобар ин
њар номе, ки мазњари куфр ва
ширк бошад, ихтиёр карда на-
шавад".

Њазрати Муњаммад саллал-
лоњу алайњи ва саллам аз гузош-
тани номњое, ки маънию мафњу-
ми хубе надоранд, манъ фарму-
даанд. Худованд хубиро мепи-
сандад ва дўст медорад, ки исму
расми бандагонаш низ мазњар
(нишондињанда)-и хубињо бо-
шад. Чунончи , дар сураи
"Аъроф", ояти 180 таъкид шу-
дааст: "тамоми номњои Худо-
ванд номњои хубе њастанд.
Пас Ўро бо зикри номњои хуб
садо кунед".

Худованд бо ишора ба но-
мњои хуби худ моро ба ихтиёр
кардани номњои хуб роњнамої
кардааст. Номњоеро, ки одамон
барои фарзандони худ мегузо-
ранд, дарвоќеъ аз тасаввур ва
тафаккуре маншаъ мегирад, ки
дар зењну афкори онњо рољеъ ба
як шахсият ё мављуди барљастае
вуљуд дорад. Аз ин рў барои из-
њори афкори сањењи худ номњои
хубе ба фарзандон интихоб бояд
кард.

Оё таѓйир додани ном аз
нигоњи Ислом љоиз аст? Имом
Тирмизї (р) аз модари муъминон
Оишаи Сиддиќа (р) чунин риво-
ят мекунад: "Расули Акрам (с)
номи бадро таѓйир медоданд".

Тавре аз наќли сањобагон

маълум аст. Њазрати Муњаммад
(с) теъдоди зиёди номњои касо-
неро, ки аз куфр мушарраф ба
ислом мешуданд ва номњояшон
маънии куфру ширк ё ѓуруру худ-
ситої буд, табдил мекарданд.
Њамчунин аз гузоштани номњое,
ки номи бутњо буд, манъ мекар-
данд ва барои интихоби номњое
монанди Абдуллоњ, Абдурањ-
мон, Абдурањим, Абдулкарим,
Абдусаттор…, яъне њар номе, ки
калимаи "абд" (банда) дар авва-
ли номњои сифатии Худованд
ќарор гирифта бошад, таъкид
мекарданд.

Ном дар ахлоќ ва одати ин-
сон таъсири амиќе дорад. Бино-
бар ин дар бораи интихоби ном
барои фарзандон комилан диќ-
ќат дода шавад. Номњои ному-
носиб, ки дорои маънию мафњу-
ми ширкомез ва ѓуруромез њас-
танд, омили бисёр муассире дар
инњирофи ахлоќ ва одатњои фар-
зандон ба шумор мераванд.

Саъид  ибни Мусайиб (р)
наќл мекунад, ки номи падарка-
лонам Њузн буд. Рўзе назди Ра-
сули Худо (с) рафт.  Он њазрат
пурсиданд, ки номат чист? Бобо-
ям гуфт:

-Њузн (яъне ранљ, ѓам).
Расули Худо (с) фармуданд:

-Бал анта Сањлун. (Балки ту
Сањл, яъне роњат, сабукї, хушї
њастї).

Аммо падаркалонам гуфт: -
Ин номро падарам гузоштааст.
Аз ин рў ман наметавонам онро
таѓйир дињам.

Ибни Мусайиб мегўяд, ки
баъди ин воќеа бинобар њамин
ном осори ранљу ѓам дар хона-
водаи мо боќї монд.

Миёни мардум иддае аќида
доранд, ки ба фарзанд номи пай-
ѓамбаронро набояд гузошт, зеро
кўдак он номро "бардошта", яъне
тањаммул карда наметавонад.
Гузоштани номи паёмбарон љоиз
аст. Танњо падару модарро ло-
зим аст, ки фарзандро тарбияи
дуруст дињанд, то сазовори он
ном гардад. Њамчунин ўро даш-
ном надињанд ва ба дашномдињї
одат накунонанд. Абурофеъ (р)
ривоят мекунад, ки Расули Ак-
рам (с) фармуданд: "Писареро,
ки Муњаммад ном гузоштаед,
ўро назанед, мањрум накунед
ва мавриди ињонат ќарор на-
дињед".

Номи пайѓамбарон аз њар
љињат мояи хайру саодат аст.
Бинобар ин фарзандонро ба

номи паёмбарон номгузорї кар-
дан, на танњо љоиз аст, балки
Расули Акрам (с) барои чунин
коре сароњатан  иљозат додаанд.

Аз Абувањаби  Њабашї (р)
ривоят  аст, ки Расули Акрам (с)
фармудаанд: "Фарзандонро  ба
номи паёмбарон  номгузорї
кунед. Абдуллоњ ва  Абдурањ-
мон  аз миёни  номњо  бештар
мавриди  писанди  Худованд
њастанд. Њорис  ва Њуммом
номњои  бисёр  хуб  њастанд.
Дар њоле, ки Њарб  ва Мурра
аз бадтарин  номњо ба њисоб
меоянд".

Бар асоси  њадиси  мазкур
Њорис  ва Њуммом  ном гузош-
тан  низ  матлуб  ва писандида
аст. Њорис  ба  маънии  касбку-
нанда,  соњибњунар  ва Њуммом
ба маънии соњибирода  мебо-
шад.  Азбаски  Њарб  маънии љанг
ва Мурра  маънии талхї  доранд,
ин номњо дар њадис  номатлуб
ва ѓайриписандида муаррифї
шуданд.  Баъзан  мо бо  номњои
Ситам, Љангї, Ямоќ, Сиёњак  ва
ѓайра  дучор  меоем, ки соњибо-
ни ном  аз маънии  он хиљолат
мекашанд.

Иддае  њангоми  номгузорї
пеш аз  номи паёмбарони  собиќ
номи  гиромии  њазрати  Муњам-
мад (с)-ро  изофа  мекунанд, ки
љоиз  аст.  Масалан, Муњамма-
дюсуф, Муњаммадисо, Муњам-
маддовуд  ва ѓайра.

Дар гузашта  баъзењо  аз рўи
нодонї  ва сарфањм  нарафтан
ба маънии ном  фарзандонашон-
ро  номњое  мегузоштанд, ки маъ-
нии  номатлуб дошт. Аз ин рў,
Расули Акрам  (с)  чунин  номњо-
ро иваз  мекарданд. Бинобар
њамин  далел  мегўянд, ки номи
маънии манфї доштаро ба номи
неку пурмаъно  табдил  намудан
равиши Расули  Худо (с)  буда-
аст.

Њазрати Умар  (р)  духтаре
доштанд, ки номаш Осия  буд.
Расули  Худо (с)  номи ўро ба
Љамила  табдил  карданд. Дар
мардуми араб  пеш аз ислом
ривољ буд, ки  фарзандонашон-
ро  Осї  ва Осия  номгузорї  ку-
нанд. Маънии  луѓавию лафзии
Осї  ва Осия  саркаш, нофар-
мон, мухолифи  дини  Худост. Аз
ин рў, Расули  Худо (с)  чунин
номњоро  намеписандиданд ва
онро бо номи  дигари маъниаш
мусбат  табдил мекарданд.

Баъзе  љавонон имрўз  аз
номњои Парвиз, Љамшед,  Хур-

шед  ва ѓайра  ор мекунанд,  Гўё
ин номњо зардўштї  бошанд.
Собиќ  Президенти  Љумњурии
Исломии  Покистон Парвиз  Му-
шарраф  чандин  сол роњбарии
як кишвари  мусалмоннишини
180  миллионнафараро  роњбарї
мекард. Касе  эрод  нагирифт, ки
номи ў зардуштист.  Ѓайриарабї
будани  ном  маънии  ѓайриис-
ломї  будани  онро  надорад. Ин
гуна  тасаввурот аз ноогоњии
љавонон  аз таълимоти  исломї
сарчашма  мегирад.  Дар "Риё-
зун  носењин"-и  Мавлоно  Му-
њаммади Рибњомї  таъкид  шу-
дааст, ки  ба  нимтабибу  нимо-
лим  эътимод  макун, зеро  ин
яке хатар  ба љон дораду дигаре
хатар ба  имон.

Љумъа  Ќуддус дуруст  таъ-
кид  намудааст,  фитнаи номи-
вазкунї  мисли  он ки  аз ягон
марказ идора  мешавад.  Имрўз
як  фитнаи  дигар  низ ба  назар
мерасад. Иддае  аз нимолимон
ё ашхоси  камхондаву  ѓараздор
ба  масољид  рафта  эрод  меги-
ранд, ки "ќиблаи  масљидатон
каљ  аст".  Касоне, ки  ба зиёра-
ти Хонаи Каъба рафтаанд, "Бу-
рљи  соат"-ро дидаанд.  Бисёре
аз сокинони  Макка  ва атрофи
он њамон  бурљро  дида  сўи он
намоз  мехонанд. Зеро  бурљи
мазкур  дар  наздикии Хонаи
Каъба  аст.  Дар  рўзномаи "Ал-
њаёт"-и Арабистони Саудї маќо-
лае  чоп  шуд, ки "ќибла"-и чан-
де  аз  масљидњои  шањри  Мак-
каи  Мукаррама  ба ќибла  рост
набудааст. Модоме,  ки  дар худи
Макка  чунин  бошад, аз  Тољики-
стоне, ки њазорон  фарсах дур
аст, чї љои  гила?  Мо дар  нияти
намози  худ  ишора  мекунем, ки
ќиблаи ман ба  љињати  Каъба".
Худованд  низ  таъкид  намуда-
аст, ки "Фавалли   ваљњака
шатрал  масљидул  њаром"
(Рўятро   љониби   Масљидул
њаром  бигардон).

Агар  њамон гурўњњое, ки  ба
ќибла  эрод  мегиранд, њамонњо
ба  номњои  тољикї  низ  эрод
гирифта боиси  ихтилофу  фит-
наангезї  мешаванд.  Мо бояд
аз рўи  аќлу  хирад  амал  карда,
фирефтаи  фитнаи  иѓвоангезон
нашавем.

Њољї Исмоил
ПИРМУЊАММАДЗОДА,

имомхатиби  масљиди
љомеаи  ба номи њазрати

Муњаммад (с), ноњияи Њисор

МАЪНИИ ЃАЙРИИСЛОМИРО НАДОРАД

Т
АЪРИХ тањрифро намепазирад
ва он чизе, ки дар он аз љониби
башарият зери "тањрир"-и
ѓаразнок  гирифта мешавад,
рўзе парда аз он барканда хо-

њад шуд. Њимоят аз њуввияти миллї амали
он касонест, ки аз љумлаи бегонапарастон
набуда, "вирус"-и манќуртизм ба онњо ёрои
сироят кардан надорад. Баръакс, зери таъ-
сири фарњанги аљнабї ќарор доштан ва зи-
ёда аз ин, фахр аз он кардан хоси мављу-
дотест, ки худ аз дарки фарњангу маънави-
ёти ќавм ва ё миллати хеш орї будаву ба
истилоњ њамон "зомбињо"-е њастанд, ки таќ-
дирашон бозичаи дасти бегонагон буду
њаст. Бањси "њиљоб", ки имрўз баъзе аз њам-
ватанонро фарогир шудааст, љомеаи моро
метавонад ба ќисмњои мухолиф људо на-
мояд. Ба кишвари мо, ки дар натиљаи сиё-
сати созандаи њукумат баъд аз чандин со-
лњои љанги шањрвандї бо барќарор шуда-
ни ризоият ва вањдати миллї инак солњост
дар он эътидол њукмфармосту ќудуми ус-
туворона сўйи рушд мегузорад, ин аз љум-
лаи хатароти муосирест, ки метавонад
амни љомеаи тозаистиќлоли навини моро
тањдид бикунад. Фарњанги либосу либосп-
ўшии сойири миллатњои дунё тавъам ба
анъаноти хоси миллї ва омилњои љуѓрофї
аст. Масалан, мардони ќабилаи бодияни-
шини туареги  Африќои Шимолї сару рўйи
худро бо матои махсус мебанданд, то ин
ки аз нурњои сўзони офтоб дар амн бошанд.
Чунин амал, бигирем, дар мамолики нимљ-
азираи Скандинавия ройиљ нест, чун иќли-
ми ин љо аз биёбони тафсону аз гиёњу об
ории Арабу Африќо ба куллї фарќ дорад.
Минљумла, кишвари мо низ фарќ аз сањро-
ву биёбони сўзони араб дораду ин љо њељ
гоњ хўрдани сусмор љузъи таркибии фарњ-
анг набуда… Равону зењнияти мусалмони
аврупої-албаниву маскуни Боснї ва Њер-
зеговин аз мусалмони осиёиву африќої ба
андозае фарќ дорад, чун муслими аврупої
дар ињотаи фарњангу тамаддуни дигар ба
воя мерасад. Он њаводису амалњои зиште,
ки аз љониби љумла љоњилони Афѓонистону
Покистон ва ё мамолики дигари ќафомон-
даи осиёиву африќої содир мешаванд,
хоси албаниву њерзеговинї нест, чун та-
факкурашон дигар аст. Ва њамон Элзаи че-
чентабори бе пойљома низ мусалмон мањ-
суб мегардаду Сумайяи њиљозї бо фаранљї
низ. Ва мављудияти муосирро бо мизони ас-
римиёнагї ченак кардан корест номумкин,
чун инсониятро љустуљўи илму дастоварду

ЛИБОСИ МИЛЛЇ
ЉАВШАНИ ТАНИ МОСТ

Имрўз масоили
либоспўшиву шакли
зоњири шањрвандони мо
боиси бањсњои зиёди
"тезутунд"-и ањли љомеаи
кишвар гаштааст. Гумон
меравад, ки ба бархе аз
маскунини кишвар дигар
коре намондааст, љуз зери
танќиди  пайваста
кашидани баъзе ќарорњои
Њукумат ва давлат…

мењнатњояш ба ќуллањои баланд расонида-
аст, ки анљомаш нарасидаву устуворона рў
ба рушд аст.Масъалаи зоњиру ботин миё-
ни башарият аз масоили ахлоќиву фарњан-
гиест, ки барои дарки дурусти он зењнияти
олї зарурият дорад. Тариќи мисол, њамон
Диогени машњур бо либоси љандаву дорои
аќли бузурге, ки аз бисёри њамзамононаш
фарќ мекард… Чунин мисолњо дар таърих
кам нестанд.

Ба масъалаи "либоси исломї" ангезаи
сиёсї додан дар кишваре, ки аз оѓози ис-
тиќлол ба даст оварданаш дучори зарбањои
ифротгаройї шудаву ба гирдоби набардњои
хунин зери шиорњои динї монда буд, он
ќадар аз рўйи хирад нест. Ба афроде, ки
имрўз худро њомии дину мазњаб ва мутта-
кои озодиву демократия мењисобанд, њоди-
соти авохири солњои 80 ва оѓози солњои 90-
уми ќарни гузаштаро хотиррасон намудан
зарур аст, ки он давраи начандон дур ин
бањсњо бо чї анљом меёфтанд. Њамон со-
лњои ба истилоњ "ошкорбаёнї"-е, ки озодии
чун "туњфаи осмонї" сари њамватанон фурў
рехта, мутаассифона  бархе аз онњоро дар-
њол ба рўњияи ифтотгаройї гирифтор намуд.
Ба ёд оварем он рўзњоро, ки ба љойи даъва-
ти созанда маљбуран сари занњо рўймол
пўшонида мешуду ќисме аз онњо њатто мав-
риди латукўб ќарор мегирифтанд. Ё ин ки
бо љурми надоштани риш баъзе ашхоси муъ-
табари бузургсол мавриди масхараву мало-
мат, зиёда аз ин, тањдид мешуданд. Аз љони-
би мањз њамин "њомиёни дину миллат" ибо-
рањое чун "нони муаллим њаром асту хонда-
ни китобњои даќиќи дарсї бидъату омўзго-
рон кофиранд" ва "хондани љанозаи онњо
раво нест", дар манотиќи гуногуни љумњурї
садо медоданд. Чї ќадар зери ин ливову ши-
орњои "пок" њамватанони моро марги маљ-
бурї аз миёни мо даррабуд. Кўшиши имрўз
ба норозї будану ба баъзе амалњои њуку-
мати кишвар додани оњанги норизоияти ма-
зњабї теша ба решаи худ задану бори ди-
гар Ватанро ноамн кардан аст. Фаромўш на-
бояд сохт, ки таърихи мо танњо аз 1400 соли
ахир иборат нест ва мо гузаштаи хеле ку-
њантари дурахшонеро доро њастем, ки аз он
бояд биболид ва љањониён онро эњтирому
арљ гузоштаву аз он ба таври васеъ ойини
давлатдориву инсондўстиро омўхтаанд. Ва
њамин 1400 сол ахлоќи њамидаву фарњангу
тамаддуни волои исломиро низ бештар њам-
миллатони мо поягузор будаанд, ки ин да-
лоил мушти муњкамест бар дањони бегона-
ву бегонапарастон.

Иќдомоти ба фарњанги либоспўшї да-
холат намудани њукуматњо дар таърихи ин-
соният аз навоварињое нест, ки битавонанд
боиси сару садоњои зиёде бигарданд. Дар
њамон замони Хилофатњои исломї аз ањли
яњуду насоро иљборан љизя ситонида ме-
шуду онњо танњо иљозати гаштугузори пиё-
да (савора будан ба онњо иљозат набуд) бо
либоси махсус ва ё аломатњои фарќкунан-
даи шакли зоњириро доштанд. Дар импе-
рияи Усмонї низ яњудиён бо бастани ма-
тои зардранг дар сар ва ё дасти худ њаќќи
баромадан ба љойњои љамъиятиро дош-
танд. Имрўз низ њангоми сафар ба баъзе
мамолики исломї (масалан, Эрон) љинси
латифи инсоният, новобаста аз боварњои
диниаш, бояд рўймол ба сар бикунад. Ба
он арабпарастони худии бегонапараст, ки
ин парастишашон дар бисёр маврид шак-
ли "бехудї"-ро мегирад, гуфтанием, ки агар
ба тањкурсии дини мубини Ислом дар ним-
љазираи Араб бунёд гузошта шуда бошад,
пас бинои муњташами тамаддуни исломи-
ро миллати ориётабори тољику форс сох-
тааст. Абармардони бузурге, ки ба Ислом
хидмати беандоза кардаанд, анќариб
њамагї аз љадди мо будаанд, ки овардани
номи онњо, гумон мекунем, ваќти тўлонї ва
коѓази зиёдеро талаб мекунад. Танњо зик-
ри онро љойиз медонем, ки ќисми зиёди му-
салмонони љањонро, ки шумораашон аз 1,5
миллиард гузаштааст, пайравони мазњаби
њаммиллати бузурги мо Нуъмон ибни Со-
бит - Имоми Аъзам Абў Њанифа ташкил
мекунанд. Муњаммад ал-Бухориву Муслим,
Имом Тирмизиву Абу Довуд ва дигар му-
њаддисону садњову њазорњо уламову мута-
факкирони бузург, ки имрўз дунёи ислом
фахр аз номи онњо дорад, њамагї љумла аз
мардумони эронинажод буданд. Ва он мил-
лати чунин абармардонро ба воя расони-
да дорои фарњанги оламшумул аст, ки аз
тааллуќ доштан ба он фахр бояд кард. Ли-
боси миллии мо ёде аз гузаштагону нишо-
наи фарќкунандаи фарњанги бузурги мост,
ки њамчун љавшанест дар тани мо алайњи
таъсири бегонагон. Он њамеша аз иффату
озодагии занони мо бозгўї менамуд, ки дар
домони худ нобиѓањоеро ба камол расони-
даанд, ки дурдонањои пурљилои махзани та-

маддуни љањонї њастанд. Ва рў овардан ба
либоси миллї хандаовар нест, ки баъзе
онро чунин "мефармоянд", чун таърихи ин-
соният нишон медињад, ки беэътиної ба
фарњанги хеш ва бегонапарастї боиси мањв
шудани миллатњои том будааст. Агар касе
имрўз бигўяд, ки либоси миллии мо мухо-
лифи анъаноту арзишњои динист, пас аз
таърих бехабару дар дидани воќеият чаш-
монаш кўр аст. Дифоъ аз унсурњои хоси
миллї вазифаи љонии мост ва дар ин мав-
рид бояд аз зоњирпарастї даст кашид.
Имрўз он њиљобњоеро мебинем, ки бо
"муди охирин" дўхта шуда, бо андозаи тан-
гаш, ки тамоми љузъњои баданро намоиш
медињад, дили болиѓу ноболиѓро "ба шўр"
меорад. Магар њамин аст таќводории
асил? Ва баръакс, њамон њиљоби аслї низ
аз шарри инсониву шайтонї ва љоњилии
бархе мардум љавшан шуда наметавонад,
чунон ки њодисаи  фољиабори Фархундаи
мазлума дар кишвари њамсояи мо љањони-
ёнро ба вањшат овард, ки љони љавонаш-
ро аз дасти тўдаи њайвонсиратон аз даст
дод. Чунин Фархундањоро дар таърихи ин-
соният шумораашон кам нест.Таќвову
имон, худошиносї дар навбати аввал аз
ќалб бармеояд, на аз пўшидани фаранљии
сиёњу саллаи бузургу риши шонанадида.
Номаи аъмоли инсонро аз рўйи амалњои
некаш бањо медињанд, на аз рўйи љелаку
саллаву андозаи риш. Илм собит карда-
аст, ки ба роњи фањш рафтани занон аз
рўйи эњтиёљоти физиологї, беморї ва ё ка-
содии иќтисодиву пастфарњангї сурат ме-
гирад ва дар ин маврид хўрдагирї кардан
аз тарзи либоспушї хилофи аќл аст, чун
фањшу фоњишагарї дар тамоми замони
таърихии инсоният, чї дар империяи Рум,
чї Византияву Хилофати ислому Усмонї
будааст.

Аз ин сабаб, арљ гузоштан ба фарњ-
анги миллии хеш мухолифат ба озодї ва
арзишњои динї набуда, танњо тангназаро-
ну камсаводон метавонанд чунин бањогу-
зорї намоянд. Боќї, довари асосї ваќт
аст, ки ба замони худ њамаро љойгузорї
хоњад намуд.

Азамат ДЎСТОВ

МУЛОЊИЗА

Агар касе имрўз бигўяд, ки либоси миллии мо мухолифи анъаноту арзишњои динист,
пас аз таърих бехабару дар дидани воќеият чашмонаш кўр аст.



Минбари халќ
15 апрели соли 2015,

№16 (995)8

ПОСИ ХОТИРИ ЌАЊРАМОНОН -
РИСОЛАТИ НАСЛИ МУОСИР

БА наздикї мардуми сулњпарвар
ва башардўсти љањон љашни бу-
зурги 70 - солагии Ѓалаба дар
Љанги Бузурги Ватаниро таљлил
менамоянд. Дар ин Ѓалабаи бу-
зург сањми фарзандони љонфидои
Тољикистони низ назаррас аст,
зеро диловарони тољик дар ин со-
лњои шадид бањри ба даст овар-
дани Ѓалаба бо рўњияи оштинопа-
зир ва ватанпарастии комил,
эътиќоду имон бар музаффарият
алайњи фашистони лаъин мардо-
нагию матонат, љоннисорињои бе-
назир ва ќањрамонињои бемисл
нишон дода,  Ватани азизи худро
муњофизат ва љањонро аз вартаи
зулму истибдоди гитлерї рањо
бахшидаанд.

Чуноне, аз маълумотњо аниќ
аст, аз Тољикистон ба фронт беш-
тар аз 300 њазор нафар ба май-
дони муњориба, рафта буданд. Аз
љумла, аз вилояти Суѓд беш аз 75
њазор нафар дар ин љанги хону-
монсўз ширкат варзидаанд.  15
нафар бо унвони олї - Ќањрамо-
ни Иттифоќи Шўравї сарфароз
гардидаанд, ки пос доштани хоти-
раи неки ин ќањрамонон рисола-
ти муќаддаси насли имрўз, њамза-
монони мо, бахусус насли љавон
аст..

Дар ин рўзњо дар њар хонадон
ёди нек ва хотираи абадзиндаи
иштирокчиёни ин љанги хону-
монсўз пос дошта мешавад. Аз
љумла, дар хонадони фарзандон
ва пайвандони иштирокчии Љанги
Бузурги Ватанї, солењу некном,
шодравон Абдуљаббор Њољиев…

БО ЊИДОЯТИ НЕКИ ПАДАР

АБДУЉАББОР дар оилае ба воя
расид, ки падар ва модараш со-

Ба истиќболи 70-солагии Ѓалаба дар Љанги Бузурги Ватанї

САЗОВОРИ
рањматномаи Сталин
њибмаърифат буданд. Њарчанд
падараш амлокдоре буду дар бо-
ѓоту заминњои кишти ў чоряккорњо,
дењќонон ба парвариши анвои
дењќонї, аз љумлаи сабзавоту ѓал-
ладонагињо машѓул  буданд, бо
пеша ва одати халќпарварию ра-
иятпарварї маъруф гашта буд.
Маслињату  рањнамоињоияш боис
мешуд, ки мардуми дења дар
рўњияи сарљамъї, хешу таборї
умр ба сар бурда, мушкилоти ба
миён омадаро зуд бартараф ме-
карданд.

Мањз, њамин муњити хуби хо-
наводагї буд, ки Абдуљаббор аз
фазлу њикмати падар ва корњои
наљиби ањли хонаводааш бањра-
вар мегашту ба камол мерасид.

Он солњо оѓози фаъолияти
њокимияти шўроњо буд…

Абдуљаббор хабари њуљуми
ањдшиканонаи немисро дар сањ-
ро шунид. Яке аз њамдењањояш ба
тарафи онњо, ки саргарми кор бу-
данд, бо доду фарёд медавид.
Ончунон медавид, ки меафтоду
бармехост ва аз забонаш њар-
фњои "љанги Гирмон сар зад",
"њама љо месўзад", "раис ба рай-
он рафтаанд"….ва ѓайрањоро ба
забон мегирифт. Ваљоњаташ тамо-
ман дигар шуда буд. Ончунон
фарёд мезад, ки гўё немисњо ба
дењаашон њуљум карда бошанд…

Ба дења омаду хабари аслии
љангро шунид. Шаб падараш то
дер бо  ў суњбат намуд. "Абдуљаб-
борљон, ваќти адои ќарзи фар-
зандї барои шумо барин љавон-
мардон фаро расидааст. Аз ањли
оилаат хавотир нашав. Пагоњ ба
идораи дења раву номи худро на-
вис, бачам! Аз ќадим авлоди мо
ба ору номус аст, баъдан ту ба-
ринњо моро, ватани азизро муњо-
физат накунед, дигар ба умеди ки
мешавем?". Гуфтањои падарро
пазируфт. Моњтоби аз паси абр

баромада, акнун торикии вањман-
гези он нимашаби моњи июни соли
1941 - ро базўр  равшан мекард.
Абдуљаббор мехост тезтар шаб гу-
зараду ситораи субњ дурахшад,
офтоб барояд… Ў нияти ба идо-
раи љамоат барои навиштани ари-
за барои ба љанги зидди немисњои
лаъин рафтанро дар дил дошт…

РЎ БА РЎ БО ДУШМАН…

СОЛИ 1941 Абдуљаббор дар ќато-
ри садњо љавонмардони тољик ба
љанги зидди Германияи фашистї
фиристода шуд. Дар набардњо бо
душман дар байни њамяроќонаш
бо љуръати хос номвар гашта буд.
Ќисми њарбии Абдуљаббор дар
њимояи шањри Харков сањми бо-
сазо мегузорад.

Ба ин муносибат ба ќисми
њарбї, аз љумла ба номи тољикпи-
сари ёвагї Абдуљаббор Њољиев аз
номи рафиќ Сталин рањматнома
таќдим карда шуд.

Вай Ѓалабаи халќи бузурги
шўравиро пешвоз гирифту  дар
барќарорсозии шањру дењањои ат-
рофи Харков сарбаландона хид-
мат кард. Корњои сохтмониро пур-
ра аз худ намуд, дар бунёди ин-
шоотњои аз тарафи фашистони
лаъин харобгардида сањми бузург
гузошт. Баъдан хидмати Модар -
Ватанро дар корхонаи њарбии тан-
кбарории шањри Кемерово идома
бахшид.

Соли 1947 ба диёри офтобии
худ - Тољикистон бо сари баланд
омаду умри худро ба соњаи сохт-
мон ва ободкорї бахшид. Беш аз
40 сол дар Комбинати оњаниву
бетонии раќами 1 - и шањри Ху-
љанд сарбаландона кор карда, ба
нафаќа баромад. Соли 2003
ќањрамони љанг ва диловари Ва-
тан Абдуљаббор Њољиев падруд
гуфт.

Амаки Абдуљаббор дар умри
бобаракати худ соњиби 11 фар-
занд гашт ва бо саъю талош хуб
ба воя расониданд ва таълиму
тарбияи хуб дод. Имрўз 70 набе-
ра ва дањњо аберањо номбардори
бобои ќањрамони худ њастанд.
Фарзандони ин шахси ватанпар-
вар обрўманд, ободкор, хайрхоњу
накўкор ва фидоии кори худ њас-
танд. Дар бунёди иншооти иљти-
моии дења, аз љумла мактаби тањ-
силоти њамагонї ва дар маљмўъ,
бањри пешрафту ободии Ватани
азизамон сањми босазо мегузо-
ранд. Аз ин сулолаи бузург ко-
фист, ки танњо номи Абдуќодир
Љабборов, ки солњои 1994 - 1999
директори Маљмааи мењмонхо-
нањои Дастгоњи иљроияи Прези-
денти Љумњурии Тољикистон ва
дар солњои 1999 - 2003 роњбари
мењмонхонаи Тољикистон дар
шањри Москваи Федаратсияи Ру-
сия ва аз Юсуфљон Љабборов, ки
солњои сол дар вазифањои мухта-
лиф аз раиси хољагї сар карда то
ба вазифаи раиси ноњия кор кар-
дааст, метавон хотиррасон шуд.

Њамаи фарзандони ин марди
шуљоъ дар соњањои мухталифи
њаёти иќтисодиву иљтимоии љамо-
ату ноњия, вилояту љумњурї сар-
баландона хизмат мекунанд ва
дар рушди њаёти мардум ва киш-
вари соњибистиќлоламон хизмати
шоиста доранд.

ФАРЗАНДОНАМ,
МАН РОЗИАМ!...

НАВИСАНДА Ибод Файзуллоев
бо иштирокчии Љанги Бузургї Ва-

танї Абдуљаббор Њољиев дўстии
наздик дошт. Ифтихор дошт, ки аз
суњбати гуворои ин марди шариф
бањра бурда, дар асарњои адаби-
аш образи чунин мардони май-
донро тасвир намудааст.

Сарвари Осорхонаи Ќањрамо-
ни Тољикистон Бобољон Ѓафуров,
олими варзида Њабибулло Холљ-
ўраев дар рўзномаи "Минбари
халќ" (аз 17 феврали соли 1999)
дар маќолааш зикр кардааст, ки
шарафмандам  дуои ин  пири
ќањрамонро гирифтаам. Мавсуф
аз ин мулоќот, ки бо њамроњии
фарзанди амаки Абдуљаббор Аб-
дуќодирљон сурат гирифтааст, бо
чунин мазмун овардааст: Мўйса-
фед, ки он замон 85 -сола буданд,
баъди суњбати гуворо моро дуо
карданду гуфтанд: Шумо, њарду
фарзанди давлат њастед! Ба дав-
лату мардум содиќона хизмат на-
моед. Мўйсафед ба фарзандона-
шон таъкид мекарданд, ки лоиќи
номи худ бошед номи нек ними
давлат аст... ман аз њар яки Шумо
розиам!...

Фарзандони накўном ва вори-
сони арзандаи иштирокчии Љанги
Бузургї Ватанї Абдуљаббор
Њољиев имрўзњо аз ду тантанаи
бузурги саодат меболанд, ки яке
70 - солагии Ѓалаба дар Љанги
Бузурги Ватанї мебошаду дигаре
100 - солагии љашни зодрўзи па-
дари ќањрамон, ободкор ва зинда-
ёд Абдуљаббор Њољиев…

Ин гуна љашнњои бузург, бо-
варї њаст, ки дар бисёр хонадони
мардуми мо бо шодиву нишот ва
ифтихори баланди ватанпарастї
таљлил мегарданд. Зеро Ѓалаба
ба осонї муяссар нашуда буд ва
њазорњо љони худро бохтанд.
Имрўз барњаќ, месазад, ки ба
ќадри бузургї ва љасорати ин
ќањрамонони љанги хонумонсўзи
гитлерї бирасем, зеро саодат ва
осоиши имрўзаи мо натиљаи љон-
нисорї ва ќањрамонињои онњост.

Мухтори АБДУЛЛО,
рўзноманигор

Р
АЊМОН Сафар як шах-
сияти шинохта дарТо-
љикистон буд. Ў 15 ав-
густи соли 2007 дар

шањри Душанбе вафот кард.
Рањмон Сафар пас аз хатми мак-
таб Омўзишгоњи њарбї, соли
1965 дар 30-солагиаш шуъбаи
шабонаи факултети таърихи До-
нишкадаи  давлатии омўзгории
ш. Душанбе ба номи Т. Г. Шев-
ченкоро низ  бо муваффаќият
хатм карда буд. Тањсил ва ба
поён расондани омўзиш дар ин
муассисаи бонуфуз ба Р. Сафар
имкон дод, ки њамчун ходими
илм  дар Пажўњишгоњи  таърихї
ба номи А. Дониши Академияи
илмњои Тољикистон солиёни
зиёд кор кунад.

Рањмон Сафар узви Итти-
фоќи нависандагони Тољикистон
буд. Бо ќалами ў ќиссањои  "Са-

Пешнињод

НИМПАЙКАРАИ РАЊМОН

фар Амиршоев", "Писари диёри
ман", "Ќањрамони Вахш  ва
Днепр" ва дигар асарњои марбут
ба љанг ва иштирокчиёни љанги
дуввуми љањон навишта шуда-
аст.

Бузургтарин асари Рањмон
Сафар, ки зањмати нимасрааш-
ро дар бар мегирад, ин китоби
"Њазору як корнома" буда, ки дар
чањор љилд рўи чоп омадааст.

Нависандаи халќииТољикис-
тон Абдулњамид Самадов ва
шодравон  Љонибек Акобиров ба
саъйю кўшиш ва зањмати зиёди
Рањмон Сафар дар навишта ва
чоп кардани "Њазору як корнома"
бањои хеле баланд додаанд.

Аз он љумла муовини авва-
ли раиси Иттифоќи нависанда-
гони Тољикистон, Абдулњамид
Самадов ба Рањмон Сафар ва
асари ў "Њазору як корнома" чу-

нин бањо додааст: "Рањмон Са-
фар фидоии бахши адабиёти
њарбию ватандўстии мо буд. Ки-
тоби "Њазору як корнома"-ро
Рањмон Сафар чоп намуда буд,
ки дар собиќ иттињоди Шўравї
беназир аст" (Рўзномаи "Љумњу-
рият" 8 майи соли 2012).  Ин дил-
бохтаи таърих дар гузашта ба-
рои хизматњояш бо љоизаи КМ
созмони комсомолиТољикистон,
унвони Корманди шоистаи Тољи-
кистон ва дигар мукофотњои дав-
латї сарфароз гашта аст.

Рањмон Сафар полковники
мустаъфї дар синни 77 солагї
даргузашт. Оилааш Сафарова
Нелли Дмитриевна собиќ судяи
дараљаи олї дар ш. Душанбе ис-
тиќомат карда, ду духтараш дар
хориљи кишвар истиќомат до-
ранд.

15 августи соли 2015 ба зод-

САФАРРО ДИДАН МЕХОЊАМ

рўзи Рањмон Сафар муаллифи
асари љањорљилдаи "Њазору як
корнома" 85 сол пур мешавад.

Пешнињод мекунам, ки ба-
рои абадї гардонидани номи
Рањмон Сафар ба муносибати
70-солагии Ѓалаба дар Љанги Бу-
зурги Ватанї дар зодгоњаш  ё
дар Душанбе нимпайкарааш  гу-
зошта шавад. Ин иќдом ањамия-
ти хеле калони сиёсї ва тарби-

явї дошта, барои таълиму тар-
бияи созанда ва баргузории чо-
рабинињо љињати боло бурдани
рўњияи ватандўстии љавонони
давлати соњибистиќлоли Тољи-
кистон наќши муњим хоњад дошт.

Мусаят ШЕРЃОЗИЕВ,
устоди Донишгоњи давлатии

омўзгории Тољикистон



Минбари халќ
15 апрели соли 2015,
№16 (995) 9

Ч
АРО мазњабњо ба
хусус шиа ва суннї
бо  њам хушунати
зиёде доранд? Њол
он, ки  њар дуи ин

мазњаб ќабл аз њама ба пайѓам-
барамон Њазрати Муњамммад (с)
ва китоби Ќуръон, эътиќод до-
ранд, пас чї њољат ба мазњабси-
тезї? Агар мо ба таълимоти ди-
нњои љањонї назар афканем, дар
ягон китоби ин динњо гуфта на-
шудааст, ки инсонро бикушед ё
мањв кунед. Умуман на мусал-
мон, на насрониён ва на буд-
доињо дар таълимоташон ягон
ахлоќи ношоистаро талќин накар-
даанд. То љое, ки мо ба Ќуръони
карим эътиќод дорему каму беш
аз муњтавояш огоњ њастем, дар он
калимаи " љињод" ба кор бурда
шуда аст. Вале ин љињоде, ки дар
Ќуръон оварда шудаст,  на маъ-
нои одамкушї ва љанги мусулмон
бо мусулмонро  ифода мекунад,
балки мубориза бо нафси хеш,
яъне нафси инсонист. Нафсе, ки
инсонро бо тамоми корњои рази-
ли дунё мебарад. Аз љумла љанги
њозирае, ки  дар Сурияву Ироќ
миёни мусалмонон сурат меги-
рад, љињод барои таъмини нафс
аст. Яъне  муљоњидон мехоњанд
тањти мафњуми "пойдор кардани
"хилофат"  давлату њукумат ва
билохира сарвариву пулро ба
даст оранд, на чизи дигар. Онњо
"љињод"-и Ќуръонї гуфта марду-
мони зиёд ва бегуноњро ба ќатл
расонданд.  Вагарна чи тафову-
те дорад, ки шахс ањли шиа ё
ањли суннат бошад. Агар дар асл
гирем, маќсад ва манзури тамо-
ми мазњабњо ва динњои дунё
њамон Худои яктост, ки инсонњои
шомили ин мазоњиб ба роњњо ва
воситањои гуногун саљдаро ба
тарзњои мухталиф ба љо мео-
ранд. Мутаассифона на њар кас
инро пай мебарад, ки   "љињоди"

Яке аз масъалањои ташвишоваре, ки мавриди бањси баъзе аз давлатњои исломї
гаштааст ва имрўзњо бисёр инсонњои бегуноњ ќурбони ин муноќишањо гардида
истодаанд, бањси диниву мазњаб аст. Ин амали номатлуб ва дур аз хиради
инсонї боис мегардад, ки як мусулмон мусулмони дигарро тањќир ва њатто ба
куштан  мерасонад.Имрўзњо чуноне, ки ба њамаи мо маълум аст, давлатњои
мусалмонї, байни њам муборизаи шадиде мебаранд, ки маќсаду муњтавои љанги
инњо ба мазњабњои мухталиф шомил будани онњост.

ВАТАНПАРАСТЇ
БЕЊ АЗ МАЗЊАБПАРАСТИСТ

-и  муљоњидон як њаракати вањ-
шиёна аст, ки на бар роњи Худост
, балки аз бехудої ва куфр  њам
бадтар аст.

Боиси таассуф он аст, ки бар-
хе аз љавонони тољик низ фазои
сулњу ороми ватанро  монда, ба
"љињод" рафтаанд. Аљибаш ин  аст,
ки наход куштани як инсоне, ки
ягон зарареро аз ў надида бошї,
ќобили љињод бошад. Наход,
кўдаке, ки  дар Сурия ё Ироќ та-
валлуд шудааст, гунањкор бошад?
Худованд дар Ќуръон фармуда-
аст ки: " эй мардум, ман шуморо
мард ва зан офаридаам ва он гоњ
ба фирќањои мухталиф таќсим на-
мудам, то њамдигарро бишиносе-
д".Вале  нагуфтааст, ки  њамди-
гарро бикушед. Аз њамин сабаб
барои онњое, ки ба маънои Ќуръ-
он сарфањм нарафта кўр-кўрона
амал мекунанд, Љалолиддини
Рўми ба маврид гуфтааст:

Мо зи Ќуръон
баргузидем маѓзро,

Пўстро пеши сагон
андохтем.

Пас бояд гуфт, ки њар як
фарди солимфикру ватандўст
набояд барои мазњаб  љињод ку-
над. Мазњаб ва дин маънои имон
доштанро дорад. Имон ин Худо-
ро дўст доштан аст. Ваќте ки
Худоро самимона дўст дошта
бошем, пас як исми  худованд ин
"Рањмон" аст. Бинобар ин  саво-
ле ба миён меояд магар онњое,
ки дар Сурияву Ироќ љанг меку-
нанду кўдакону занњоро меку-
шанд, ягон наздикие ба Худо до-
ранд? Њамин савол ва саволњои
зиёде мављуданд, ки шахсро нис-
бати дунёи Ислом дар шак ме-
андозанд…

Њамин тариќ, њар яки мо
бояд барои пойдор будани  мил-
лати хеш, барои осудагиву оро-

мии мардум мубориза барем,
зеро њар куљое, ки меравем на
аз дину мазњабамон  мепурсанд,
балки сараввал аз миллатамон
аз халќиятамон, аз бузургона-
мон аз урфу одат, аз фарњанга-
мон пурсида мешавад.

Зикр кардан ба маврид аст, ки
тољик мусулмон аст, вале њељ гоњ
мусулмон тољик намешвад. Ман-
зур аз ин гуфтањо он аст, мусул-
мон дар тамоми дунё љо дорад.
Чї дар Амрикову чї дар Аврупо.
Аммо њељ гоњ араб ё амрикої  худ-
ро тољик намегўяд. Албатта барои
онњо пеш аз њама миллати худа-
шон  муњим аст. Пас бояд барои
мо њам миллатамон дар љои ав-
вал бошад, зеро шумораи тољи-
кон нисбат бар шумораи мусулмо-
нон кам буда, њатто ќобили ќиёс
њам нест. Бинобар ин миллатпа-
растї бењ аз мазњабпарастист.
Чун дар як давлат мазњабњои гу-
ногун љой дошта метавонанд,
вале миллат яктост.

Барои њамин ба њар як фар-
ди ватандўсту миллатдўст, мах-
сусан  љавонњои соњибхирад, ки
њам аз дин ва њам аз таъриху
тамаддуни  миллати хеш огоњї
доранд, бояд миллат дар зинаи
аввал бошад. Зеро бе миллат
инсон шахсеро мемонад, ки ном
надошта бошад ва ўро њељ кас
намешиносад. Гарчанде ки даст
бар сина бизанаду бигўяд, ки
"ман мусулмонам" араб ва ё ам-
рикои аз ў дида баландтар " ано
айзо муслим" ва " I am the best
muslim", - гуфта дод хоњанд зад.
Вале агар дар байни ин милла-
тњо  ман " тољикам"- гуфта фа-
рёд кунем ва парчами тољикон-
ро боло бардорем, ба љуз сукут
дар љавоб чизи дигаре нахоњем
шунид, зеро тољик фаќат моем!

Гулњаё МАДИМАРОВА,
аспирант

М
ОДАР њангоме, ки
тифл ба дунё мео-
рад, дил ба дил,
љон ба љон, рўњ ба

рўњ ба тифлаки худ мепайван-
дад. Пайкари нањифи модари
љавон бори вазнини  дуљон
буданро ихтиёрї ба уњда ме-
гирад. Њељ ваќт модари солим
аз фарзанд новобаста аз он
ки солим аст ё бемор, рў на-
мегардонад. Дили  модар чу-
нон бузург аст, ки барои ба
пой хестани фарзанд шабону
рўзон ва солиёни зиёд азият-
ро ба худ раво мебинад. Дили
бузурги модар ѓаму андўњ ва
ташвиши чандин  фарзандро
дар худ љой медињад, њар-
чанд, ки  фарзандон гоњо ѓами
як модарро ба дил гирифта
наметавонанд . Ин њама саб-
ру тоќат ба хотири фардои
нек, фардои фарзанди љигар-
банд аст.

Барои ман хондани ахбо-
роти љиноятї дар бораи њам-
солонам оид ба њуќуќвайрон-
кунии наврасон аламовар
аст. шуруъ мешавад.  Муво-
фиќи ќонунњои љумњурї на-
врас баъди 14 солагї барои
вайрон кардани тартиботи
љамъиятї ба љавобгарї каши-
да мешавад. Вале сирри ди-
гаргунии њолати наврасро то
ин синну сол  љустан зарур
аст. Калонсолон имрўз ба њар
кирдори нохуби наврасон
бањо дода, онњоро гунањгор
медонанд ва барои бадшавии
кирдори онњо гоњ мактабу гоњ
"кўча", яъне  муњитро айбдор
мекунанд. Вале биёед, ба
умќи масъала - ба тарбия дар
оила назар кунем.Он падару
модари азиз, ки ба сад умед
фарзанд ба дунё меоваранд,
пас аз шашсолагї барои бах-
ти тифли худ чї талошњо ме-
кунанд?    Мавзўи суњбат дар
аксари оилањои мо асосан
пул ва  роњњои ба даст овар-
дани он аст. Бо сухану раф-
тори худ волидон барои фар-
зандон намунаи ибратанд. Ва
дар чунин муњит дар мафку-
раи њанўз комилан шакл наги-
рифтаи бачагон ба љои бисёр
масъалањои ахлоќию маъ-
навї танњо пул љой мегирад.
Бисёр аз волидон барои фар-
занди худ бозичањои зиёд,
чандин намуд велосипеду
мотосикл, дертар мошин њам
мегиранд, таъмин кардан бо
ДВД ва дискњои филмњои мо-
љарољўёнаву мањрамона
њатмї шудааст.Вале аз воли-
дони фарзандашон дар зин-
дагї рањгумзада бо камоли

СОЛИ 2015-СОЛИ ОИЛА
Солњои охир дар хусуси поин рафтани ахлоќу одоб, рў ба
љинояткорї овардани бархе наврасон зиёд менависанд.
Мехоњам дар хусуси ин мушкилоти њамсолонам фикру
андешањои худро ба тариќи бањс иброз намоям.
Дарвоќеъ, њангоми таваллуд шуданаш кўдак мегиряд,
падару модар бошанд, ашки шодї мерезанд. Чунки умед
ба фардо, бо ширинии минбаъдаи њаёт, муњаббату
дилбастагї ба фарзанд соябони сар, асои замони пирї,
умед ба баќои насл, бањои зиндагї доранд.

ТАРБИЯ АЗ ОИЛА
ВОБАСТА АСТ

эњтиром мепурсам, ки барои
тифли калон кардаашон чанд
китоб харидаанд? Аксаран
њатто як китоб њам  нагириф-
таанд.  Мањз ба воситаи кито-
би бадеї, аз хондани њаёти
ибратбахши њамсолон ва
одамони наљиб наврас  ба
хулосаи дурусте меояд. Вале
онњоро аз ин ганљинаи њикма-
ти инсоният, ёвари бењамто ,
тарбиятгари беминнат дур
кардаанд.

Имрўз волидони муњтара-
ми мо ба њар кирдори нохуби
фарзанд дучор оянд, њатман
касеро гунањгор кардан мехо-
њанд, бисёр ваќт бори вазни-
ни  тарбиятро ба мактаб вогу-
зор мекунанд. Вале боре на-
меандешанд, ки худ барои та-
шаккули маънавию љисмонии
фарзанд чї тадбирњо андеши-
даанд? Агар фарзанд 6 соат
дар мактаб бошад, 18 соати
дигар дар дар оила аст. Оё
худи волидон наќше гузошта
наметавонанд? Албатта, бо
амали худ метавонанд. Бовар
дорам, агар волидон њамон
ѓамхорие, ки ба фарзанд аз
рўзи аввали ба дунё омада-
наш баъди калоншавии онњо,
то 18-20 солагї идома дињанд
ва барои  ташаккули шахсия-
ти онњо ањамият дињанд, би-
сёр њолатњои нохуш аз байн
меравад.Тарбияи фарзанд аз
оила сарчашма мегирад ва
мањз танњо падару модар ме-
тавонанд аввалин наќш, авва-
лин хишти худро дар таъли-
му тарбияи фарзанд гузоранд.
Агар дар оила падару модар
босавод бошанд, бо њамдигар
муносибати хуб дошта бо-
шанд ва дар байнашон муњаб-
бат, боварї ва эњтиром вуљуд
дошта бошад, аз он оила фар-
занди нек мебарояд.

Фоли нек аст, ки Прези-
денти мамлакат , муњтарам,
Эмомалї Рањмон дар Паёми
имсолаи  худ ба Маљлиси
Олии Љумњурии Тољикистон
таъкид кардаанд, ки падару
модарон бояд на дар дар як
рўзи имтињон, балки аз рўзи
таваллуди фарзандашон ба
таълиму тарбияи ў диќќати
љиддї дињанд, барои дуруст
ба камол расидани ў шароит
фароњам оваранд, асбобу
ашёи таълимашро таъмин на-
моянд ва завќи ўро барои
интихоби дурусти касб бедор
созанд.

Гулбањор РАЊМОНОВА,
донишљўи курси 2-юми факул-
тети журналистикаи  ДМТ

АЛЛУ фасли зуњуроти фољиаи
экологии бањри Арал айни замон,
зарурияти кам кардани талафоти
обро дар соњањои мухталифи
иќтисодиёт пеш мегузорад. Оли-
мони тољикро ин ва дигар омилњо

водор намуд, ки дар радифи олимони љањон
аз лињози чуѓрофї вобаста ба  ин мушки-
лот як зумра озмоишњо гузаронида, оид ба
њалли ин масъала андешањои худро баён
намоянд. Мушкилоти пажўњиши ин мавзўъ
феълан дар он зоњир мегардад, ки миёни
олимону коршиносон то њол нисбати њалли
ин масъала якдигарфањмї дида намеша-
вад. Баръакс, чунин ба назар мерасад, ки
амалигардонии арзишњои илмї дар соњаи
кишоварзї сањењ набуда, он вабаста ба та-
лаботи замон такмил мехоњад. Ин омил аз
нигоњи дигар зарурияти омўзиши ин мавз-
ўъро пеш мегузорад. Перомуни ин масъа-
ла дар кадом шакле њарф назанем, зарфи-
ятњои экологии бањри Арал дар натиљаи
сиёсати ѓайриоќилона истифодабарии ман-
баъњои обї дар рушди соњаи кишоварзї, аз
он љумла пахтакорї ба вуљуд омадааст.
Далолати ин андеша он аст, ки давоми чор
- панљ дањсолаи охир рушди якказироатї,
аз љумла пахтакорї дар минтаќа сабаби
асосии хушк шудани бањри Арал гаштааст.
Дарвоќеъ, ин буњрон муаммоњои зиёд до-
рад. Аз ин рў, кишварњои болообу поёноб
онро ба тарзњои гуногун шарњ медињанд.
Вале њаќиќати њол ин аст, ки солњои 70 -
80 - уми ќарни ХХ дар ин њавза ќариб 90%-
и пахтаи Иттињоди Шуравї истењсол ме-
шуд. Бинобар ин  дар њамон замон оли-
мону коршиносон яке аз роњњои сарфаи
обро дар минтаќа аз кам намудани май-
дони кишти кишоварзї ва ба туфайли ар-
зишњои селексионї баланд бардоштани
сермањсулнокии рустанињо нишон медо-
данд. Аммо ин нишондодро ба таври як-
сон на њамаи љумњурињои минтаќа ќабул
карданд. Чунки њамаи кишварњои Осиёи
Марказї дар минтаќаи аридї (хушк) воќеъ
гардида, фаќат ба туфайли обёрї мета-
вон рушди соњањои гуногуни хољагии ха-
лќи минтаќаро пеш бурд. Ин далел аз он
шањодат медињад, ки дурнамои рушди ин-
кишофии иќтисодии Осиёи Марказї пеш
аз њама ба оќилона истифодабарии захи-
рањои обї алоќамандї дорад. Далолати
ин андеша он аст, ки ба туфайли обёрї
дар минтаќа сатњи иљтимоии мардум як
дараља бењтар гардида, таќрибан 60 - 70%
-и ањолии фаъоли он машѓули ин соња
мебошанд. Ин нишондод як тарафи масъ-
ала буда,  тарафи дигараш аз он иборат
аст, ки яке аз масъалаи муњими љомеаи
муосир таъмин намудани ањолї бо озуќа ва
таъмини бехатарии он мебошад.  Аз ин бар-
меояд, ки кишоварзї яке аз муњимтарин
соњаи иќтисодиёти  минтаќа ба шумор раф-
та, рушди дигар соњањои хољагии халќ аз  он
маншаъ мегирад. Таќвияти ин андеша он
аст, ки нуфуси  ањолии минтаќа давоми 50
соли охир аз 20 млн. ба 50 млн. афзуда,
заминњои обёришавандаи он бештар аз 8

КИШОВАРЗЇ

БЕОБИИ АРАЛ
АЗ ИСРОФИ ОБ

 ва ё чаро кишварњои поёноб аз усули муосири обёрї, ки
пешроњи талафоти обро мегирад, истифода намекунанд?

млн. га - ро ташкил медињад.  Њамчунин дар
ин замина дар минтаќа самтњои мухтали-
фи саноат ташаккул ёфт.

Демографњо њоло бар он назаранд, ки
агар суръати афзоиши ањолї дар чунин ра-
ванд љараён гирад, то соли 2030 нуфуси мин-
таќа ба 60 млн. мерасад. Дар чунин њолат
талабот ба обу озуќа чандин маротиба ме-
афзояд. Акнун, саволе ба миён меояд, ки  чи
тавр метавон манбаъњои обиро њифз кард?
Ин саволест, ки њалли он мушкил буда, мин-
баъд тањќиќи хосаро таќозо дорад. Рўзмар-
рагии пажўњиши  ин мавзўъ, айни замон дар
он зоњир мегардад, ки зимни обёрии муќар-
рарї 30 - 60%-и об дар соњаи кишоварзї бе-
бозгашт нобуд мегардад. Ин  љо набояд фа-
ромўш кард, ки њамаи кишварњои Осиёи
Марказї дар минтаќаи хушкзамин воќеъ гар-
дида, аз ин рў њар як ќатраи об арзиши худ-
ро дорад. Олимони Ўзбекистон - А.А. Руста-
мов, А.Ф. Беспалов (1976), Озарбойљон Г.Гу-
сейнов (1976), Туркманистон- А. Амонов,
С.Шарифов, Н.Сахоров, Тољикистон- Г.Ю.
Шейкин (1970), М.П.Харламов. Р.С. Ќобилов,
Њ. Домуллољонов ва дигарон нисбати њалли
ин мушкилот як зумра озмоишњои  мухталиф
гузарониданд.  Зимни натиљагирии озмои-
шњои хеш онњо ба хулоса омада буданд, ки
аз сабаби аќибмонда будани тарзњои обёрї
40% -и захирањои обї дар Осиёи Марказї
бебозгашт масраф мешавад. Дарвоќеъ, ин
нишондод сањењ буда, њалли он њамкорињои
мутаќобилаи судмандро дар љодаи танзим
ва таъмини истифодаи об дар соњаи кишо-
варзї ва бањри такмил додани технологияи
обмонї имконият медињад. Чунки воќеияти
таљрибаи рўзгор нишон медињад, ки солиё-
ни дароз  дар минтаќа усули ѓайрисамара-
бахш истифодабарии манбаъњои об ба ву-
људ омада, хусусияти экологии минтаќа сар-
фи назар шудааст. Аз ин рў, онњо усули бењ-
тарини њалли ин масъаларо аз кам кардани
талафёбии об дар соњаи кишоварзию сано-
ат ва сарфа намудани он њангоми обёрї ни-
шон доданд.

Возењтар карда гўем, олимон ба ин ва-
сила, алоќаи илмро дар истењсолот љорї на-
муданд. Ин андешаи хешро олимон чунин
таќвият мебахшанд: усули асосии обмонї
дар њамаи љумњурињои Осиёи Марказї ин ба
воситаи љўякњо мебошад. Дарвоќеъ, чунин
тарзи обмонї оддию боэътимод буда, он
маблаѓи зиёдро талаб намекунад.  Аммо, ин
шакли коргузорї љараёни механикунонии об-
мониро таъмин карда наметавонад. Њанўз со-
лњои 80- уми ќарни ХХ академики Академияи
илмњои Љумњурии Ўзбекистон А.  Муњаммад-
љонов њангоми гузаронидани озмоишњои хеш
муќаррар намуда буд, ки чунин шакли обмонї
боиси шўршавї ва ботлоќшавии 800 њазор га
замини Ўзбекистон гаштааст. Њамчунин ќайд
намуда буд, ки ба туфайли чунин шакли
обёрї дар резишгоњи Амударё 1,5 млн. га
замин ба биёбон мубаддал гардидааст. Оли-
ми Ќазоќистон Т.Сарсамбеков бар он назар

њаст, ки ба туфайли ин шакли обёрї 77%-и
заминњои истифодашавандаи минтаќа рў ба
таназзул нињоданд. Олими шинохтаи Русия
Н.Глазовский муайян намуд, ки ба туфайли
обёрии  муќаррарии њамасола дар Ўзбекис-
тон 20 км3 об бењуда талаф меёбад. Ин ни-
шондод дар Туркманистон 6,5 км3 ва дар То-
љикистон 4 км3 ташкил медињад. Дар алоќа
бо ин масъала олимон муайян намуданд, ки
агар якљоя тамоми љумњурињои Осиёи Мар-
казї  ва Ќазоќистонро гирем, пас соле њанго-
ми обёрии пахтазор 44- 45 км3 об бењуда та-
лаф меёбад. Агар ин миќдор об ба бањри
Арал резад, ба ягон лоињаи  зиёдатї  зару-
рат намемонад. Тањќиќоти  илмї алњол со-
бит менамоянд, ки бо усули обёрии муќар-
рарї дар соњаи кишоварзї 20% об самара-
бахш буда, ќариб 80%-и он бењуда масраф
мешаванд.  Бинобар ин олимон вобаста ба
замон дар соњаи кишоварзї обдињии ќатра-
гиро пешнињод намуданд. Ба ќавли олимону
коршиносон ин усули обёрї дар алоњидагї
талаботи њар як рустаниро ба об таъмин ме-
намояд.  Биноан ин усул дар шароити њози-
ра хеле маъмул гашта истодааст.

Асоси обдињии ќатрагї аз он иборат
аст, ки ќабати муайяни љойгиршавии
хоки атрофи решаи растанї дойра-
шакл намнок намуда, он имконият ме-
дињад, ки решаи рустанї обро бо якљ-
оягии моддањои ѓизої доимо љабида
гирад. Табиист, ки зимни гузариш бо
ин усули обдињї бояд таљњизотњо ба
намуди хок мувофиќ карда шавад, то
ин ки меъёри умумии обро дар замин
таъмин карда тавонад. Алњол, мате-
риалњои љамъовардаи мутахассисону
коршиносон аз он шањодат медињад,
ки чунин усули обмонии механикунонї
љараёни обмониро баланд бардошта,
коэффитсенти истифодаи замин ва
сарфаи обро таъмин менамояд.

Ин андешаи хешро онњо чунин таќвият
мебахшанд. Агар талафоти об бо усули обё-
рии муќаррарї 50 - 70%-ро ташкил дињад,
он  гоњ усули ќатрагї сад дар сад кафолати
талафоти обро таъмин менамояд. Ин анде-
ша, дар баъзе адабиёт чунин тафсир ёфта-
аст. Коэффитсенти таъсири фойданоки об-
монии муќаррарї 0,6 - 0,7%-  бошад, он  гоњ
бо усули ќатрагї ин нишондод 0,7 - 0,85%-
ро ташкил медињад. Тафовути ду шакли об-
монї дар њамин зоњир мегардад. Аз ин љињат,
барои аксар кишварњои дунё усули обёрии
ќатрагї  яке аз усулњои муќаррарии обёрї
дар оянда гашта истодааст. Чунки дар соњаи
кишоварзї сарфа намудани обро таъмин
карда, ба ин восита бањри њалли мувозина-
ти табиї заминаи мусоид мегузорад. Бино-
бар ин олимону коршиносон роњи бењтару
нафъовари њалли ин масъаларо бо усули
обёрии ќатрагї гузаштан пешнињод менамо-
яд. Алњол, воќеият ин аст: кишварњое, ки ба

ин шакли обмонї гузаштаанд, ба натиљањои
баланди илмию амалї  ноил гаштаанд. Ба
андешаи мо, гузариш ба ин шакли обёрї
барои Тољикистон дар шароити  феълї му-
аммоњои зиёдеро пеш меорад.  Аввалан, бо
усули обёрии муќаррарї арзиши як тонна
пахта 1200 долларро ташкил медињад. Зим-
ни гузариш ба усули ќатрагї арзиши як тон-
на пахта таќрибан ба 1980 доллар баробар
мешавад. Оё пахтаи Тољикистон дар чунин
њолат дар бозор харидор пайдо мекунад?
Баъдан ба њамагон маълум аст, ки њоло 85%
-и манбаъњои истифодабарии об ба њиссаи
кишоварзї рост меояд. Дар Тољикистон 90%-
и мањсулоти кишоварзї дар заминњои обї
истењсол карда мешаванд. Дар равиши гу-
зариш ба ин шакли обёрї нархи мањсулоти
кишоварзї бавосита ё бевосита баланд ме-
гардад.

Њиссаи соњаи кишоварзї дар ММД-и То-
љикистон њоло 25% -ро ташкил медињад.
Аммо то кунун аз лињози илмї муќаррар кар-
да нашудааст, ки зимни гузариш ба ин шак-
ли обёрї соњаи кишоварзї чанд ММД-ро
ташкил медињад. Дар мавриди  чунин шак-
ли масъалагузорї як нуќта ќобили зикр аст,
ки ќуввати мардуми оддї барои харидани
моли бозор мерасида бошад? Ин пањлу њам
дар оянда тањќиќи хосаро таќозо дорад. Со-
ниян, агар бањс дар атрофи ќазияи Аралу То-
љикистон равад, маќбули зикр аст, ки ќалам-
рави Тољикистон 6%-и њудуди њавзаи бањри
Аралро ташкил медињад, лекин 55,4%-и за-
хирањои оби љоришавандаи минтаќа дар
њамин љо ташаккул меёбад. Кишвари мо бо
усули муќаррарии обёрї меъёри муќаррар-
шудаи худро истифода бурда наметавонад.
Аммо, 90% -и оби обанборњои кишварњои
поёноб дар соњаи кишоварзї истифода бур-
да мешавад. Вале то њол дар ин кишварњо
зуњуроти бо усули ќатрагї гузаштан дар сох-
тори кишоварзии онњо масъалагузорї нашу-
дааст. Ахиран, агар натиљањои дастовардњои
олимони тољикро дар ин самт  аз лињози на-
зариявї хулосабардорї намоем, усули ќат-
рагии обёрї  барои кабудизор намудани талу
теппањо дар шароити феълї бештар сама-
ра дода истодааст. Ин раванд омўзиши мах-
сусро дар оянда талаб мекунад. Хушбахто-
на Њукумати Тољикистон ба њамаи мушкило-
ти хеш нигоњ накарда, зарурати гузариш бо
усули ќатрагиро пеш гузошта, дар ин самт
корњои зиёдро оид ба наќшагирї ва истифо-
дабарии захирањои обї дар соњаи хољагии
ќишлоќ бањри гузаштан бо усули ин шакли
обёрї амалї намуда истодааст. Чунончи,
дар заминаи нишондодњои Сарвари давла-
тамон дар Институти зироаткории Акаде-
мияи кишоварзї ва институти боѓпарварї
дар минтаќаи мухталифи кишварамон њоло
нисбати ин шакли обёрї озмоишњо гузаро-
нида, вобаста ба мавќеи љуѓрофии кишва-
рамон пањлуњои мусбату манфии он маври-
ди арзёбї ќарор гирифта истодааст. Дар-
воќеъ, усули асосии муќаррар намудани гу-
зариш ба ин шакли обёрї гузаронидани оз-
моишњои сањрої дар зироатњои хољагии киш-
лоќ мебошад. Чунки дарёњои Тољикистон ба-
робари таъмини оби бањри Арал инчунин ба-
рои обёрии киштзорњои Осиёи Миёна хиз-
мат менамоянд. Татбиќи арзишњои илмї дар
истењсолот дар чунин њолат наќши муњим
мебозанд. Моњияти усули ќатрагии обмонї
дар соњаи кишоварзї алњол мавриди омў-
зиши олимон ќарор гирифтааст. Бо љалби
мутахассисон зимни тањлилу тањќиќи  шак-
ли обёрї метавон як дараља мувозинати та-
бииро нигоњ дошт.  Ин масъала то андозае
метавонад њалли хешро ёфта, барои рушди
иќтисодиёт дар оянда заминаи мусоид фа-
роњам  гузорад. Хулоса, аз ин љињат алњол
сиёсате лозим аст, ки тавофути ин шакли
обёриро барои минтаќа дар ќиёси якдигар
нишон дода, муносибати сарфакорона исти-
фода бурдани обро барои ояндаи љомеъа
нишон дињад. Ба ин васила,  зарурати бо
тањљизоти нав таъмин намудани сохтори
обёрии кишварамонро таъмин намояд. Гар-
чанде имрўз буњрони Аралро  муболиѓаомез
ба буњрони љањонї ташбењ дињем њам, вале
агар даќиќкорона назар намоем, он на буњ-
рони љањонї, балки минтаќавї буда, њалли
он аз иродаи сиёсии кишварњои поёноби
минтаќа вобастагї дорад. Мубрами ин ан-
деша он аст, ки  чаро самтњои оќилона исти-
фодабарии манбаъњои обї аз нигоњи илми
муосир диќќати ин кишварњои њамсояро ба
худ љалб наменамояд. Роњи њалли ин масъ-
ала аз назар ва тафаккури нав вобаста аст.

Њасан АСОЕВ,
коршиноси масоили экологї

u Демографњо њоло бар он
назаранд, ки агар суръати
афзоиши ањолї дар чунин раванд
љараён гирад, то соли 2030
нуфузи ањолии минтаќа ба 60 млн.
мерасад. Дар чунин њолат талабот
ба обу озуќа чандин маротиба
меафзояд. Акнун, саволе ба миён
меояд, ки чи тавр метавон
манбаъњои обиро њифз кард?

u Аз сабаби аќибмонда будани
тарзњои обёрї 40% -и захирањои
обї дар Осиёи Марказї
бебозгашт масраф мешавад.

u Њанўз солњои 80- уми ќарни ХХ
академики Академияи илмњои
Љумњурии Ўзбекистон А.
Муњаммадљонов њангоми
гузаронидани озмоишњо гуфта
буд, ки шакли обмонии
муќаррарї боиси шўршавї ва
ботлоќшавии 800 њазор га замини
Ўзбекистон гашта, ба туфайли
чунин шакли обёрї дар
резишгоњи Амударё 1,5 млн. га
замин ба биёбон мубаддал
гардидааст.

НИЌТАРАШ 5-6
феврали соли 1911
соати 11,15 даќиќаи
шаб заминљунбии
мудњиши 9-балла

тахминан 20 км дуртар аз дењаи
Сарез ба амал омад, ки дар на-
тиљаи он аз тарафи ќаторкўњи
Музкул ва кўњи Усойд кўњи азиме
канда шуда, пеши дарёи Мурѓоб
ва дарёчаи Шадавунро  мебан-
дад. Дар натиљаи афтиши ин кўњи
азим дењаи Усойд, ки 10-12 хо-
љагї доштааст ва шумораи уму-
мии ањолиаш  57 нафарро таш-
кил медод, 54 нафарашон пурра
бо тамоми молу амволашон зери
ин кўњпора монда, се нафарашон
Натмит Карамшоев, Карамхудо
Султонмамадов ва Миршаиб Гур-
галиев тасодуфан зинда мон-
данд. Онњо 2 рўз пеш аз заминљ-
унбї бо аёдати хешу табор ба
дењаи Сарез рафта буданд. За-
минљунбї ба дењаи Сарез ќариб
зарар наоварда, 2-3 хона ќисман
деворашон зарар дидааст. Соли
1912 сардори ќушунњои сарњадии
Помир капитан Г.Шпилко бо як
гурўњи тадќиќотчиён аз дењаи
Барчидив  Ќабул Ќурбонбековро
њамчун роњбалад њамроњ мегирад
ва ба љои фољеаи Сарез омада,
тадќиќоти гидрологї -топографї
мегузаронанд.

Маълум  шуд, ки  дар мудда-
ти як њафта, дарозии кўли Сарез
28 км пањноиаш 1,5 км ва чуќури-
аш 279 метр шудааст. Дар охири
љамъбасти тадќиќот капитан
Г.Шпилко бобои Ќабулро расман
назоратчии оби кўли Сарез таъ-
ин мекунад ва ба ў супориш ме-
дињад, ки моње як-маротиба њисо-
боти сатњи баландшавии оби
кўли Сарезро ба Хоруѓ барад ва
бо њамин бобои Ќабул аз соли
1912 расман њамчун назоратчии
оби кўли Сарез корро сар меку-
над ва то соли 1925 ин вазифаро
ба љо меорад. Албатта  моње як
маротиба њисоботро то ба Хоруѓ
бурдан осон набуд, чунки роњи
водии Бартанг дар фасли зимис-
тон ва бањору  тобистон хатарнок
буд, вале бобои Ќабул њамаи ин
хатарро паси сар намуда, вази-
фањои супурдаашро поквиљдоно-
на иљро кардааст.

Аз соли 1911 то соли 1914 оби
кўли Сарез равон набуд, вале
моњи апрели соли 1914 аз зери
сангтўдањо 8-10 чашма баромад,
ки аввалин дарёчаи хурди Сарез
аз он љорї ва сатњи оби кўл як
метр паст шуд. Соли 1914 гурўњи
тадќиќотчиён бо сардории И. При-
оброженский ва Д. Букинич барои
тадќиќот ба кўли Сарез меоянд ва
дар соњил бо бобои Ќабул вохўр-
да, ба тадќиќот ва омўзиши гид-
рологї- топографї шурўъ меку-

Ниёз ЌАБУЛОВ

Сулолаи муњаќќиќони
кўли Сарез
Сулолаи муњаќќиќони
кўли Сарез

Аз замони фољеаи Сарез
104 сол пур шуда бошад
њам, вале дар таърихи
дењаи Сарез ва
сокинонаш воќеаи
фаромўшнашаванда
монд. Чунки дењаи
калони зебоманзараи
водии Бартанг Сарез, ки
35-40 хољагї доштаву
шумораи умумии
ањолиаш тахминан 250-
300 нафар будааст,
баъди заминларза ба
коми об фурў рафта,
сокинонаш ба водии
Ѓунд, Мурѓоб ва
Бартанг кўч бастанд.

нанд. Дар охир ин тадќиќотчиён аз
кори бобои Ќабул, изњори ќаноат-
мандї карда, бо ў хайру хуш ме-
кунанд. 8- марти соли 1915 Ќабул
Ќурбонбеков аз номи генерал - гу-
бернатори Туркистон бо хилати
ифтихории дараљаи 3 ва медал
мукофотонида мешавад. Аз соли
1915 то 1923 ба кўли Сарез ягон
намоянда ва тадќиќотчї намеояд.
Бо вуљуди ин њисоботро њар моњ
сари ваќт бобои Ќабул ба Хоруѓ
мерасонад. Моњи апрели  1917
дар Русия инќилоб  шуд ва капи-
тан Г. Шпилко барои хизмат ба
шањри Санкт-Петербург даъват
мешавад.

Аммо бобои Ќабул аз соли
1917 то соли 1925 бе гирифтани
музд корашро идома медињад.
Соли 1923 гурўњи тадќиќотчиён
бо сардории олимони табиатши-
носони рус  Н.Корженевский ва
И.Райков ба кўли Сарез омада,
тадќиќоти гидрологї мегузаро-
нанд дар бораи баландшавии
сатњи оби кўли Сарез аз бобои
Ќабул маълумот гирифта, ѓайр аз
ин дар  бораи  наботот ва њайво-
ноти гирду атрофи кўл маьлумот
ба даст меоранд. Баъди ду сол
соли 1925 топографи њарбї капи-
тан И.Колесников бо як гурўњ та-
дќиќотчиён ба воситаи водии
Бартанг ба кўли Сарез меоянд ва
аз дењаи Барчидив бобои Ќабул
бо онњо роњбаладї намуда ба
кўли Сарез мерасанд ва як њафта
тадќиќоти топографї гидрологи-
ро мегузаронанд. Ва дар охири
кор капитан И. Колесников аз
кори бобои Ќабул изњори ќаноат-
мандї намуда ба ў ваъда меди-
њад, ки хизмати шоистаашро дав-
лат фаромўш намекунад ва муз-
ди мењнаташро бар мегардонанд.
Бобои Ќабул ба капитан И. Ко-
лесников мегўяд,ки синну соли
ман наздик ба 80 расидааст, ди-
гар ба кўли Сарез баромада на-
метавонам ва њисоботи моњона-
ро низ то ба Хоруѓ бурдан хеле
душвор аст. Ба љои ман ин вази-
фаро писарам Ниёз иљро мекуна-
д,чунки ў аз соли 1917 њамроњи
ман буда, аз рафти кор бохабар
аст. Дар бораи баландшавии са-
тњи оби кўли Сарез маълумот на-
вишта, њисоботро низ ў то ба
Хоруѓ бурда метавонад. Капитан

И .Колесников хоњиши бобои
Ќабулро иљро намуда, аз соли
1925 бобои Ниёзро расман ба љои
падараш назоратчии сатњи ба-
ландшавии оби кўли Сарез таъ-
ин намуд ва ба ў супориш меди-
њад, ки чун падараш софдилона
хизмат кунад. Соли 1926 профе-
сор О. Ланге бо як гурўњ тадќи-
ќотчиён ба кўли Сарез меояд ва
тадќиќоти геологї-топографї гу-
заронида, дар кўл асбобњои мах-
сус рейк мегузорад, ки бо он ба-
ландшавии об санљида мешавад.

Професор О.Ланге кори њар-
моњаи бобои Ниёзро мебинад ва
дар ёддошташ менависад,ки гар-
чи Ниёз Ќабулов маълумоти илмї
надошта бошад њам, вале дар
иљрои супоришаш масъулияти
баланд нишон дода, онро софди-
лона иљро мекунад. Соли 1936 дар
дењаи Ирхт, ки аз кўли Сарез ба-
ландтар љойгир аст, истгоњи  обу
њавосанљї сохта, ва дар он  Н.Пог-

њамчун назоратчии оби кўли Сарез
корашро идома дода, соли 1960 ба
кори дигар мегузарад. Солњои
1977-1986 дар љои пештарааш дар
станцияи обу њавосанљии Ирхт ба
сифати назоратчии баландшавии
оби кўли Сарез корашро идома
медињад. Аз соли 2010 писари Аёз
Холиќназар ба сифати корманди
Кумитаи њолатњои фавќулоддаи
љумњурї дар кўли Сарез идомади-
њандаи кори падараш Аёз ва бо-
боёнаш Ниёз ва Ќабул мебошад.
Гарчи аз мукофоти генерал губер-
натори Туркистон, ки ба бобои
Ќабул хилати ифтихории дараљаи
3 ва медал сад сол гузашта бошад,
њам, вале хизмати шоиста, ифти-
хорї ва номи неки бобои Ќабул,
писараш Ниёз ва наберагонаш
Аёз ва Холиќназар дар таърихи
пайдоиши кўли Сарез мемонад.

Ниёз НИЁЗОВ, омўзгор

ребной сардор таъин мешавад ва
шаш нафарро ба кор ќабул меку-
нанд. Аввалин коргари он бобои
Ниёз буд. Ва бо њамин бобои Ниёз
то соли 1950 дар вазифаи назорат-
чии баландшавии сатњи оби кўли
Сарез кор мекунад. Аз соли 1948
писари Ниёз Аёз ба сифати шогирд
алоќачии обу њавосанљ ба кор
Ќабул мешавад. Ва аз соли 1950
то соли 1959  дар љои падараш

Ин маълумоте, ки барои сокинони сайё-
ра нав аст, дар маљаллаи Geophysical
Research Letters ба табъ расидааст. Њамчу-
ноне аз њисоботи олимони кайњоншинос бар-
меояд, њалќањои Марс
кайњост, ки таваљљуњи
онњоро ба худ љалб кар-
да буд. Вале муњаќиќон
муайян карда наметаво-
нистанд, ки таркиби ин
њалќањо аз чї иборат аст.
Имрўз дар асоси ташхи-
си моддањои ба воситаи
спутникњо дастрас гар-
дида собит намудааст,
ки њалќањои Марс аз

Навгонї

Оё дар Марс зиндагї имконпазир аст?

PS: Ёдовар мешавем, ки сафар ба Марс ва фатњи он яке аз вазифањои аввалини парво-
зњои кайњонї дар садаи ХХ1 мањсуб мешавад. Феълан бархе аз экспедитсияњои тиљоратии кай-
њонї нияти то соли 2024 фатњ кардани Марсро наќшабандї менамоянд. Созмонњои илмии NASA,
Роскосмос  ва ESA бошанд,  дар эълони фатњи ин сайёраи мадори Замин саросема нестанд. Ба
аќидаи онњо таљрибањои тиббию тањиќоти технологї ва њисоби  илман асосноккардашуда, ки
дар асоси маълумоти  аз ин сайёра дастрасгардида  пеш бурда мешаванд,  собит менамоянд,
ки фатњи Марс чун сайёраи ба њаёти инсон мутобиќу мувофиќ  имконпазир аст.

яхњои холису соф  иборат мебошанд.
Бино бар тахмини муњаќќиќон њалќањои

яхпўши сайёра наздики 150 миллиард метри
мукааб оби яхбаста дошта, дар сурати об шу-

дани он имкони ба андо-
заи як метру дањ санти-
метр пўшонидани њамаи
сайёраи сурх (Марс)-ро
дорад. Сабаби бухор на-
шудани ях бошад, бар
аќидаи олимон ин чанги
ѓафси  гарду  ѓубор  ва
љинсњои  кўњии  яхро
пўшонида аст.

Тањияи
М.МАЊМУДОВ

Аёз НИЁЗОВ
Ќабул ЌУРБОНБЕКОВ

Холикназар АЁЗОВ

А ќадри озодии њаќиќї,
озодии сухану афкор ва
аќида,  ки имрўз дар
кишвар мављуд аст, ме-
бояд расид. Махсусан

ба ёд овардани он, ки бар асари фи-
шори шадиди солњои 30-юми асри гу-
зашта бењтарин арбобони фарзонаи
миллат ба иллати туњмат гирифто-
ри зиндон шуда, аксаран ќатл шу-
данд, хеле омўзанда мебошад. Он
солњо фариштаи аљал аксари ваќт
мањз бар сари касоне метохт, ки со-
њиби истеъдоду ќобилияти фавќу-
лоддае буда, дар бахшњои мухтали-
фи сиёсат, иќтисод, илму адабиёт ва
њунар хидмате барои халќи худ кар-
да, дар љомеа обрўе доштанд. Аз
љумла, шогирди асили устод Садрид-
дин Айнї - адиб, олим, тарљумони он
замон хеле љавон Рањим Њошим  дар
гулбоѓи адабиёти нави тољик яке аз
нињолакони худрўйи серњосиле буд,
ки дар айни бањори гулафшони ум-
раш дар 30-солагї зањри хазон ча-
шида, бо туњмат ба муддати дањ сол
гирифтори зиндон шуд.

МАЪЛУМОТНОМА

 Рањим Њошим 5 октябри соли
1908 дар шањри бостонии Самарќ-
анд ба дунё омадааст. Соли 1916
мактаби усули навро хатм мекунад
ва соли 1918 дар мактабе, ки устод
Садриддин Айнї дарс мегуфт, таъ-
лим гирифт. Баъди як сол ба До-
рулмуаллимин дохил шуда, тањ-
силро ба забони русї идома меди-
њад. Аз соли 1924, аз 16-солагиаш
ходими адабии моњномаи "Мао-
риф ва ўќитувчї" ва рўзномаи "За-
рафшон", соли 1926 котиби моњно-
маи "Рањбари дониш", соли 1927
муњаррир ва мутарљими Нашриёти
давлатии Тољикистон мешавад.
Соли 1930 ба Душанбе меояд. Соли
1933 котиби масъули Анљумани
якуми ИН, соли 1934 иштирокчии
анљумани 1-уми Иттифоќи нави-
сандагон мегардад.

Маќолаи нахустинаш дар синни
11-солагї ба табъ расидааст. Фаъо-
лияти илмиаш соли 1928 дар маљал-
лаи "Рањбари дониш" шуруъ гашта,
дар тањия ва нашри "Шоњнома"-и
Фирдавсї, ашъори Маликушшуаро
Бањор ва  шоирони афѓон сањм ги-
рифт. Фаъолияти тарљумонии  Рањим
Њошим  низ  аз  тањияи  китобњои
дарсї  ибтидо гирифтааст. Соли
1930  ў  њамроњи  Граматович  ва
Дмитриевский  китоби "Учебник  тад-
жикского  языка для  русских служа-
щих в  госаппарате Тадж. ССР" - ро
нашр  кард, ки барои тољикиомўзони
калонсол пешбинї шуда, дар њаљми
25 сањифа луѓате њам дошт. Шояд  ин
аввалин таљрибаи   луѓатсозии  русї
- тољикї бошад. Тарљумаи  китоби
"Физика" - и Е.Н.Горичкинро  низ  Ра-
њим  Њошим  соли 1933 бо  замимаи
луѓати  истилоњот  анљом  додааст.
Њанўз солњои 1929-31 дар айёми 21-
23-солагиаш муаллифи аввалин ки-
тобњои дарсї "Љањони нав", "Китоби
ќироат", "Забони тољикї барои мак-
табњои русї", "Алифбо" (бо В.Лубен-
сов), "Роњи нав", "Панљ дар чор" (бо
Айнї, Пайрав ва Рубенсов) мебо-
шад. Дар тањияи Луѓати тољикї-русї
соли 1933, тањти роњбарии устод
С.Айнї ширкат намудааст. "Модар"
ва дигар њикояњои машњури М.Гор-
кий дар тарљумаи ў писанди њамагон
шудаанд.

…Ва чунин љавонмарди донову
олињиммат Рањим Њошим ба зиндон
афтод. Дар он солњо баробари би-
сёр зиёиёни равшандил гирифтори
азобу мањбас шудани эшон имрўз як

ШОГИРДЕ, КИ УСТОДРО
Ёде аз устоди сухан Рањим Њошим

њодисаи ношуданї, вале воќеии со-
лњои 30-юм аст. Ањли назар бар
онанд, ки хидмати ў дар иродаи му-
стањкаму њиммати љавонмардонаи
ўст, ки билоивази љони худ љони му-
аллимаш Садриддин Айниро хари-
дааст. Мехоњем дар ин матолиб му-
айян намоем, ки чї тавр ин кор воќеъ
шудааст.

Муњаќќиќ Абдурањмон Абдуман-
нонов, ки солњои зиёд њамкору њам-
суњбати Рањим Њошим буд ва аз боби
њаёту фаъолияти ў маќолањои фаро-
гире навиштаанд, бо камоли майл
фикри худро дар бораи ин шахси на-
љиб баён намуданд.

Абдурањмон Абдуманнонов:
Устод Рањим Њошим муддати зиёде
дар Пажўњишгоњи забону адабиёти
Академияи илмњои Тољикистон хид-
мат мекарданд ва шарафи дидор бо
устод имкон медод, ки пањлуњои гу-
ногуни њаёташонро аз забони эшон
бишнавем. Дар сўњбатњои  хоса  гоњ
- гоњ  аз таърихи  гирифтори  мањбас
шуданаш Рањим Њошим чунин њико-
ят мекард: "Њангоми  дафъаи  аввал

ба  њабс   гирифта шуданам  як  му-
фаттиши  тоторасли НКВД (Комис-
сариати   халќии   корњои   дохилї )
маљбурам  мекард иќрор шавам, ки
љосуси  Инглистон њастам. Ман  аз
бетаљрибагї  пофишорї  мекардам,
ки  њељ  гуна  љосус   нестам. Ва  ў
маро  чунон  мезад, ки  гурдањоям
ќариб  аз  кор  монда,  пешобам  ху-
нолуд  шуда буд. Нињоят   ба  дањ
соли  мањрумї  аз   озодї  њукм  ги-
рифтам...

Аз  шарофати  инсон лоф
мезанад воиз,

Гў: "Биё ба ин  бозор,
нархи одам арзон  шуд".

Ин  байт аз як  ќасидаи  њолияи
Рањим Њошим аст,  ки дар солњои
охири  умр  зиёд такрор мекард.
Онро  дар  "мањбаси  сангин" - и
шањри  Тошканд гуфтааст. Мањбу-
сонро  њар  рўз  ба  муддати  ду  соат
ба  сањни  мањбас  барои гардиш  ме-
бароварданд. Њангоми  яке  аз чу-
нин гардишњо гўяндаи  радио суха-
нони  машњури  Максим  Горкийро
дар  бораи  шарафмандии  инсон
ќироат  мекардааст. Байти  мазкур
ифодаи аламомези њолати рўњии
њамон лањза аст...

Дар хусуси шиносої бо устод
Садриддин Айнї ёдовар шуда, ба
муносибати 100 - солагии  устод
Айнї Рањим  Њошим  он  мактабро
чунин шарњ додааст: "Дар ин љо ба

муаллиме дучор омадам, ки роњи кор
ва мавќеи љамъиятии ояндаи маро
муайян кард, дар дилам оташи  ша-
вќи ањли  ќалам  шудан,  нависанда
шуданро  афрўхт ва дар  тамоми
зиндагии   ояндаам  то  имрўз  ба
ман  муаллим  ва  рањнамо гардид".
Воќеан  ў то  охири  умр   дар  суњба-
тњо  ва  навиштањояш шогириди  со-
диќи  устод Айнї  буданашро  таъ-
кид  мекард ва  пайваста   ба бузур-
гии   инсонї  ва  фарњангию  љамъи-
ятии  шахсият  ва  мероси  устод
ањсану  офарин  мехонд. Инро   њар
кас  аз  китобњои  "Сухан аз устодон
ва  дўстон" ва "Солњо дар сањифањо"-
и  муаллими  зиндаёди  мо  метаво-
над  эњсос  бикунад. Дар  мусоњиба-
ву  мубоњисањо, Худо  накарда,   касе
нисбат   ба  асар  ё  шахсияти  устод
Айнї  андак  беэътиної зоњир  ме-
кард, Рањим  Њошим  сахт меранљид,
озурда  мешуд,  фавран  ва  ё  пайту
маврид ёфта,  њатман љавоби  шоис-
та  медод. Дар  бораи  мењмонна-
возї,  дастархондорї,  посдории
хотир аз  љониби устод  Айнї аз  Ра-

њим  Њошим  њикоятњое шунидаам.
Вале дар бораи ин хидмати худ ба
устод С.Айнї њангоми њабс шудана-
шон чизе монанд ба ин нагуфта-
анд…

Дарвоќеъ, Рањим Њошим чун
љавонмарди асил ва марди фурўтан,
дар ин хусус сухан ронданро ба худ
мувофиќ намедиданд. Зеро солњои
70-80-ум тасаввур њам кардан муш-
кил буд, ки устод Садриддин Айнї,
инсоне, ки бо њазорон ранљу азоб
зиста, дар зиндони подшоњї азият
кашида љабру љафои амирро дида,
мањз бо истеъдоди фитрї ва омўзи-
шњои пайваста ба камолоти инсонї
расидаанд,  бо нахустин повести худ
"Љаллодони Бухоро" соли 1920,
дањњо маќолаву ќиссањо ва повести
пурвусъати "Одина" дар соли 1924,
романњои ифшокунандаи азиятњои
сохти амирї "Дохунда" дар соли
1930, романи бузурги мањкумкунан-
даи сохти феодалии аморати Бухо-
ро - "Ѓуломон" дар соли 1935, чї тавр
метавонистанд душмани халќу њуку-
мати шўравї бошанд? Охир Садрид-
дин Айнї15 апрели соли 1917 дар
рўзњои њуљуми ќуввањои иртиљої аз
тарафи одамони амир дастгир шуда,
бо фармони амир вањшиёна азоб
дода, ўро 75 дарра задаанд ва дар
њолати абгорї аскарони рус аз зин-
дон халос мекунанд. Ва чинин одам
чї тавр метавонист амир - моњро ба
сўи осмон - Бухоро даъват намояд?
Садриддин Айнї 3 июни њамон сол

тарки Бухоро намуда, ба Самарќанд
меравад. Солњои 1918-1921 шеъ-
рњои инќилобии ў "Марши њуррият",
"Ба шарафи инќилоби Октябр", "Ин-
ќилоб, "Марши байналмилалї", на-
хустин маљмуаи ў "Ахгари инќилоб"
соли 1923 нашр шудааст.  Он солњо
муњимтарин хидмати ў барои баќои
халќу миллат нашри маљмўаи "Наму-
наи адабиёти тољик" дар соли 1925
мебошад.

Адиб ва драмнависи маъруф
Нурмуњаммад Табаров, ки солњои
охир воќеияти солњои 30-юмро омў-
хта, оид ба њаёту фаъолияти устод
С.Айнї, А.Фитрат ва дигар њамзамо-
нони ў якчанд асари драмавї ва му-
станад навиштаанд, бо хоњиши мо,
ин ќазияро чунин шарњ доданд:

Нурмуњаммад Табаров:  - Туњ-
мати "душмани халќ" шудан ба би-
сёр зиёиён, ки хидматњои шоиста
барои халќу давлати тољикон дош-
танд, тањдид мекард. Бубинед, ки
њатто устодони барваќт эътироф
шуда Садриддин Айнї ва Абулќосим
Лоњутї низ "аз ин њисоб" берун на-
монданд. Ваќте ба шуъбаи махсус
дар бораи С.Айнї ва шогирди аси-
лаш Рањим Њошим маълумотнома

мерасад, устод С.Айнї, ки аз туњма-
ту буњтони раќибон ва душманони
халќи тољик бисёр чабрњо дида буд,
ё бо тасодуфе аз ин огоњ мешавад,
ё бо гувоњии дил - интуитсия эњсос
мекунад ва худи њамон рўз Душан-
беро тарк намуда, ба Самарќанд ме-
равад. Вале Рањим Њошими љавон-
ро кормандони ГПУ њамон шом дас-
тгир мекунад". Рањим Њошим баро-
бари шогирди асилу сазовори Айнї
будан љавонмарди ѓаюр ва озодама-
нише буд, ки њаргиз сухани ноњаќро
бар касе раво намедид. Ба фикри
ман, гап сари чизи дигар меравад:
ба Рањим Њошим кормандони ГПУ
таќрибан њамон саволњоеро медо-
данд, ки пеш аз он ва баъдан њам аз
љониби мухолифон ва хоса пантур-
кистон борњо ба ў туњмат карда, рас-
ман гунањгор карданї буданд. Ми-
сол, чунин талаб мекарданд: "Иќрор
шав, ки Садриддин Айнї душмани
халќ буд: С.Айнї дар китоби "Наму-
наи адабиёти тољик" бо нашри ѓаза-
ли Рудакї "Бўи љўи Мўлиён ояд њаме"
дар маќтаи он амирро дубора ба
Бухоро даъват мекунад ("Мир моњ
асту Бухоро осмон, Моњ сўи осмон
ояд њаме"), Айнї пантуркист буд?
Айнї дар асарњояш њукумати шўра-
виро заиф таљассум мекунад?! ва
ѓайра. Вале Рањим Њошими љавон
њамчун љавонмарди некдилу некна-
зар, шогирди асили Садриддин Айнї
њамаи ин туњматњоро рад мекунад.
Њарчанд ки ўро бо азиятњои мудњиш

љазо медоданд, мекўфтанд, вале ў
ба ин гунањгоркунињо иќрор намеша-
вад. Ва дар охир шояд бо маслиња-
ти одамони некхоњ, ба худ айби љосу-
си Инглистон буданро ќабул карда,
инро аз туњмат нисбат ба устоди ар-
љманд ва бегуноњи худ Садриддин
Айнї боло мегузорад. Чунин љавон-
мардї на њамеша ва на бар њар кас
муяссар мегардад…

Бале, тавре шоир гуфтааст:

Љавонмардї ба симу зар
тавон кард,

Хуш он кас, ки љавонмардї
ба љон кард.

ДУБОРА ЗИНДОНЇ ШУДАНИ
РАЊИМ ЊОШИМ ВА

ЌАДРШИНОСИИ УСТОД
САДРИДДИН АЙНЇ

Аммо сарнавишт дар њолно-
маи ин љавонмард љабри бештар
кашида буд. Соли 1948 Рањим
Њошимро бо туњматњои навбатї
дубора озими зиндон карданд…

А. Абдуманнонов: - Дар бораи
дафъаи дуввум њабс шуданаш  Ра-
њим Њошим бо зарофат њикоят ме-
кард: "Дафъаи дуюм, ки ба њабс ги-
рифтанд, аллакай "соњибтаљриба"
будам, фавран иќрор шудам, ки љосу-
си Эронам. Пурсиданд, ки чї кор
бояд мекардам? Гуфтам, ки мебоист
пули Чулпон-аторо метаркондам. Он
як пули чўбини аробагузар буд. Пур-
сиданд, ки моддаи таркандаро аз
куљо мегирифтам? Гуфтам, ки шумо
маро рўзи шанбе њабс кардед, дирўз,
яъне  рўзи якшанбе, ман  бояд  на-
зди дарвозаи  асосии  бозори  Сама-
рќанд бар сар кепї ва дар дасти чап
рўзнома меистодам ва нафаре ба
ман моддаи  тарканда мебоист ме-
дод...

Бо  њамин љони  ман халос шуд
ва суд боз ба дањ соли дигар мањку-
мам кард. Соли 1953 Сталин  мурду
мо  афв  шудем".

Њангоми  бори  дуввум њабс
шудани  Рањим  Њошим  њамсари  ў
Фаина  Борисовна  дар  китобхонаи
Донишгоњи  Самарќанд  кор  мекар-
дааст. Муносибати   роњбарияти до-
нишгоњ ба ў њамчун њамсари "душ-
мани халќ" (!) таѓйир ёфта, ба гўши
домулло  Айнї  миш - миши  эњти-
молияти  аз  кор  сабукдўш  шудани
њамсари  Рањим  Њошим  расидааст.
Он  замон  устод  Айнї  аз љониби
Њукумати  Тољикистон ба  шарофа-
ти  аллома  Бобољон Ѓафуров  мав-
риди  мењрубониву  ѓамхории  хоса
ќарор   гирифта,  мошини  хизматии
сабукрав низ  доштааст.

Њамон  рўзњо  дар  донишгоњ
љаласаи  тантанавие  баргузор  ме-
гардаду  устод  Айнї  ба он  ба  си-
фати  мењмони  ифтихорї   даъват
мешавад. Ў аз љои нишасти худ аз
раёсат  мебинад, ки  дар  толор  Фа-
ина  Борисовна  бо  духтарчааш
њузур  доранд. Баъди љаласа  роњ-
барияти  донишгоњ  устод  Айниро
то  берун  мегуселонад. Устод  ба-
рои савор  шудан ба мошин саросе-
ма  нашуда, аз ину он суњбат карда,
ноаён баромадани Фаина Борисов-
наву   духтарашро интизор  меша-
вад. Ваќте ки  мебароянд,  бо  онњо
хеле  гарм салому њолпурсї  меку-
над ва  ронандаашро   даъват  кар-
да мегўяд, ки  "Фаинаву  духтараш-
ро  ба  хонаашон  бурда  расону зуд
биё". Њамин  муносибати  устод
Айнї  кофї  буд, ки  Фаина Бори-
совна  дар  љои  кораш монд ва
рўзгори худу  фарзандонашро  таъ-
мин   намуд.

Дилбастагии Рањим Њошим ба
шахсияти  инсонї  ва адабиву   ил-
мии  устод  Айнї  ба  андозае  буд,
ки  њангоми  тарљума  аз  забони
ўзбекї ва ба нашр омода кардани
китоби  "Таърихи  инќилоби Бухоро"
мекўшид тамоми  нозукињои  навиш-

АЗ КУЛБОРИ ТАЪРИХ

"Гўрўѓглї" эпоси машњури
халќї буда, миёни мардуми
Осиёи Миёна, Ќафќоз ва Афѓо-
нистон маъруфият дорад. Халќи
тољик бо унвони "Гўрѓўлї" як
силсила достонњои манзуму
мансур дорад, ки аксари он ман-
зум буда, аз љониби гўяндагон
сароида мешаванд. Бино ба
маълумоти "Энсиклопедияи
адабиёт ва санъати тољик", нус-
хаи тољикии "Гўрѓўлї" дар охи-
ри асри 17 ва аввали асри 18  ба
вуљуд омадааст.  Њарчанд  ки ин
њамосаи  ќањрамонї собиќаи да-
рози  таърихї дорад,  омўзиши
он солњои  30 - юм  шурўъ  шу-
дааст. Бори  аввал порчањои
људогонаи  онро  А.Н. Болдирев
аз  ноњияњои  љанубии  Тољикис-
тон  навишта, соли 1939 нашр на-
мудааст. Баъд  достонњои  пур-
раи  "Гўрѓўлї"- ро  муњаќќиќи
адабиёт Лутфулло Бузургзода
ва шоири шањир Мирсаид Мир-
шакар аз забони гўяндаи  халќї
Ќурбон Љалил навиштаанд.

Ин  силсиладостон аз
љињати  шаклу  мазмун  халќї
буда,  гўяндагон аз сужаву об-
раз ва воситаи тасвири эљодиё-
ти дањонии халќ истифода бур-
да, достонњои  нав  офаридаанд.
Њамчунин, дар достони
"Гўрѓўлї"-и тољикї таъсири ада-
биёти халќї  мушоњида  меша-
вад. Аз  љумла,   номи  яке  аз
ќањрамонњои   достон  Ландањур
буда,  аз  асари  насри  ривоя-
тии  халќї  "Амир Њамза" гириф-
та  шудааст .  Дар  достони
Гўрўѓлї  мисли  асарњои  эпикии
адабиёти  классикї ду ќувва -
некї  ва  бадї  дар  муборизаи

Мањфили АРЉ

«ГЎРЃЎЛЇ»-хонї аз байн меравад?
њамешагї  ќарор  доранд. Ќув-
вањои бадї дар достон  дар шах-
си Райњон-араб, Баѓлоншоњ, Ќат-
лоншоњ, Ландањур ва дигарон
амал намуда, ба осоиши кишвари
некону озодагон Чамбули Мастон
тањдид менамоянд. Дар  пањлўи
Чамбули Мастон барои њимояи
осоиши мардуми мењнатї
Гўрўѓлї, Аваз,  фарзандони ў Ну-
ралї, Шералї ва писари Нуралї -
Шерафкан мубориза мебаранд.

Њарчанд, ќањрамони асосии
достон Гўрўѓлї аст, вале тадри-
љан ў аз њимояи  мамлакат дур
шуда, бо корњои давлатдорї ма-
шѓул мешавад. Фарќи "Гўрўѓлї"-
и тољикї низ дар њамин буда, бо
вуљуди номи "Гўрўѓлї"-ро доро
будани эпос, Аваз  чун ќањрамо-
ни асосї амал мекунад. Хусусия-
ти фарќкунандаи дигар дар дос-
тони тољикї бо майлу раѓбати та-
рафайни мардуми тољику турк бу-
нёд намудани оила аст.

Аз ин рў, гўяндањо дар тасви-
ри њусну латофати зан ањамият
медињанд. Њар  як ќиссаи эпоси
"Гўрўѓлї" як достони мукаммал
буда, чандин воќеањоро дар бар
мегирад. Њар як достон аз чандин
боб иборат аст, њангоми ба боби
дигар гузаштан оњанги мусиќї ва
вазни он таѓйир меёбад. Вазни
"Гўрўѓлї"-и тољикї њиљої  буда,
гўяндагон асосан мазмунро азёд
мекунанд ва њангоми иљро наму-
дан онро ба вазни оњанг медаро-
ранд, вале  таъсири  баъзе
воќеањои хурд, аз ќабили тасви-
ри лавњањои либоспўшии занон
ва бањодурон ё афзори асп, фо-
тења гирифтани ќањрамонон, му-

коламаи байни љанговарон, мат-
ни тайёр доранд ва гўяндагон ин
порчањоро тарзе, ки ёд гирифта-
анд, њамон тавр месароянд. Дос-
тонњои эпос аз љињати њаљм таѓй-
ир  ёфта, вобаста ба мундариљаи
њар достон аз се - чор  то  8 - 10
соат хонда мешавад. Њаљми њар
достон аз 1,5-2 њазор байт иборат
буда, дар ганљинаи шуъбаи фол-
клори Академияи илмњои Тољики-
стон вариантњои гуногуни он
нигоњ дошта мешаванд. Ин нус-
хањо аз забони "Гўрўѓлисароён"-
и машњур Бобоюнус Худойдодзо-
да, Ќурбон Љалил, Њикмат Рирзо,
Одина Шакар, Ќурбоналї Раљаб,
Њаќназар Кабуд ва Талбии  Замир
навишта шудаанд.

Тадќиќи илмии достон со-
лњои 30-юм шурўъ гашта, дар
баррасии  он  олимони  маъруф
А.Н. Болдирев, И.С.Брагинский,
Р.Амонов ва дигарон сањм гузош-
таанд.

Мутаассифона, њоло дар киш-
вари мо ин намуди мусиќии халќї
ањамияти  худро  гум карда исто-
дааст. Аз  ин рў, бо Азизбеки Зиё
- яке аз гўяндагони шинохтаи до-
стон њамсуњбат  шудем, ки  њоло
њам ин анъанаро идома медињад.

Азизбеки Зиё "Гўрўѓлї"-са-
рои машњури Точикистон мебо-
шанд. Бо фармоиши роњбарияти
Кумитаи телевизион ва  радио ў
33  достони  "Гўрѓўлї"-ро  аз  ав-
вал  то  охир  дар  муддати  ду
сол  бо оњанг барои хазинаи  тил-
лоии телевизиони Тољикистон
сабт  намудааст ва он аз 97 гуф-
тори  45 -  даќиќагї иборат мебо-
шад. Њоло чунин гўянда боќї на-

мондааст, ки 33 достонро аз ёд
донаду бихонад.

Ба  саволи мо оид ба
"Гўрѓўлї"-сароён ва пайравони
онњо посух доданд, ки имрўз онњо
бенињоят кам мондаанд. Аз љум-
лаи онњое, ки шахсан хабардо-
ранд, дар шањри Роѓун 2 нафар,
дар вилояти Хатлон 1 ва  ноњияи
Варзоб 1 нафар  (Њотам Њаким)
мебошанд. Мутаассифона, њоло
се нафар аз онњо бо омўзиш аз
барномањои радиову  телевизион
њамагї як ё ду  достонро медонан-
ду халос.

Дар хусуси пайравон, чунин
хулоса кардан мумкин аст, ки шу-
мораи онњо низ торафт
кам мешаванд. Аз љумла,
Азизбеки Зиё ду нафар
шогирди худро номбар
кард: Ашурмањмад  аз
ноњияи  Хуросон, ки
њафт достон  ва  Раљаб-
мурод  аз  Ќўрѓонтеппа
аст, ки зиёдтар - панљ
достонро  медонанд.
Сабабњои кам гаш-

тори  устодро  риоят   намояд ва агар
кас надонад, ки  матни ин китоб тар-
љума аст, гумон  мекунад, ки худи
С.Айнї онро ба забони  тољикї  на-
виштааст.  Бо  хоњиши  устод  Рањим
Њошим,  ки  навиштан ба  хатти
форсї  барояш осонтар  аз навиш-
тан ба  кириллї  буд,  ман матни  ин
китобро  аз  хатти  форсї ба кириллї
баргардонида,  нусхаи  тасњењии
онро  низ  хонда  будам. Дар  баъзе
мавридњо  пешнињод мекардам, ки
љумлаеро  дар  тањрири  дигар нави-
сем ва  ё  таъбиреро  иваз  бикунем,
лекин  устод  розї  намешуд ва бо
далел исрор мекард, ки агар чунин
шавад,  ба  манзари  услуби  Айнї
бегонагї роњ  меёбад.

ПАС АЗ ЗИНДОН

Устод Рањим Њошим пас аз зин-
дон гўё тамоми нерўи худро љамъ
карда, пайи иљрои амалњое шуданд,
ки солњои паси панљара иљрои онро
мавќуф гузошта буданд. Аз таќдир
шиква карданро ќабул надошт ва
алами худро аз ќаламу хома гирифт.
Пас аз мањбас ў расо 40 сол њаёт дид
ва њар рўзи онро пурсамар истифо-
да бурд.

Маълумотнома (пас аз зин-
дон): Рањим Њошим яке аз муалли-
фони "Фарњанги забони тољикї" дар
ду љилд (с.1968), "Луѓати русї - то-
љикї (с.1985), муаллифи рисолањои
илмии "Њайкали назм" - дар бораи
Мавлоно Љомї" (соли 1965), "Пире,
ки љавон шуд" - дар бораи устод
Айнї соли 1973, "Сино" (1975), Абу-
райњони Берунї (1980) ва ѓайра
шуд. Бо њамќаламии Р.Фиш китоби
"Њаёт ва эљодиёти устод С.Айнї"-ро
соли 1978 ба тољикї ва соли 1979
ба русї ба чоп расонд. Соли 1971
китоби ёддоштњояшро бо номи "Су-
хан аз дўстон ва устодон" нашр на-

муд. Тарљумаи "Модар" ва дигар
асарњои машњури Горкий, "Шоњ ва
гадо"-и М.Твен, "Сафари Петербург
аз Маскав"-и А.Радищев, "Мусиќа-
чии нобино"-и В.Короленко,
"Мтсир"-и -и М.Лермонтов, "Гвар-
дияи љавон"-и А.Фадеев, "Њодисаи
оддї"-и И.Гончаров, "Чингизхон"-и
В .Ян,  "Абри ишќ"-и Н .Њикмат ,
"Эзоп"-и Г.Фигейредо, "Чаманоро"-
и Р.Нурї, "Эдип"-и Софокл ва дањњо
новеллаву ќиссањои дигар аз љони-
би ањли илму адаб чун меъёри ба-
ланди сатњи тарљума шинохта шуда,
солиёни зиёд барои чандин насли
муштариён чун асаре ќабул шуда-
аст, ки гўё ба забони асли тољикї
иншо гардидаанд.

А. Абдуманнонов: - Тарљу-
мањои Рањим Њошим ба  хазинаи тил-
лоии  тарљумаи  бадеии тољикї до-
хил  шудаанд ва метавон ўро яке аз
поягузорони тарљумаи бадеї дар
адабиёти нави  тољик номид. Пайва-
ста бо кори тарљумонї ў дар бораи
мероси адабии  А.П.Чехов,  М.Гор-
кий, В.Ян, М.Ф.Охундов, С.Тоњирзо-
да, Ш.Руставели, М.Воќиф, М.Шоло-
хов, Лу  Син,  Маликушшуаро Бањор,
Саид Нафисї, инчунин  оид  ва  ро-
битањои  адабии  халќњои  тољику
рус,  тољику  ўзбек,  тољику  озарбой-
љон,  тољику  гурљї маќолаву очер-
књои  илмии   пурарзиш  навишта,
дар омўзиши  роњњои   ќаробати  ин
адабиётњо  сањми  арзанда  гузош-
тааст.

Рањим Њошим луѓатро  хеле
амиќу  аниќ  медонист ва  баъдњо дар
тањрири   нашри  якуми  китоби  пу-
рарзиши "Фарњанги   забони тољикї"
(дар 2 љилд) сањми  шоиста  гузошт.
Бисёр  нависандагони  хориљї,  аз
ќабили  Радишев,  Лермонтов,  Герт-
сен, Л. Толстой, М.Горкий, М. Шоло-
хов,  А. Фадеев, Н.Короленко, В.Ян,
Марк Твен, Д. Дефо, Лу Син, Сабо-

њиддин Алї  мањз  тавассути  тарљу-
мањои  Рањим  Њошим  ба  дили  хо-
нандаи  тољик  роњ  ёфтаанд.

 Бо дифои рисолаи илмї соњи-
би унвони номзади илмњои филологї
гардид, сазовори унвони ифтихории
Ходими Шоистаи илми Тољикистон,
љоизаи адабии ба номи Садриддин
Айнї шуд. 24 октябри соли 1993 Ра-
њим Њошим аз олам даргузашт.

МАСЛИЊАТЊОИ РАЊИМ ЊОШИМ
БА СУХАНВАРОН

А. Абдуманнонов: - Устод Ра-
њим Њошим ба  масъалаи  сухандонї,
фасењ навиштану возењ гуфтани су-
хан ва риояи меъёрњои забони
адабї пайваста таваљљуњ зоњир  ме-
кард ва дар ин мавзўъ маќолањои
тунду тез  менавишт. Аз  љумла  дар
маќолаи "Сухандонї  ва  суханронї"
(1961) оид ба  нутќи  касоне, ки  аз
тариќи  радиову  телевизион  суњбат
мекунанд, ибрози  чунин  андеша
карда буд, ки  имрўз,  баъди  мурури
ним  аср  низ  ањамияташро  гум  на-
кардааст: "Аз  байни  инњо  фаќат
касоне  диќќати шунавандагонро  ба
худ  љалб  карда,  онњоро  ба  њалќаи
таъсири суханони  худ гирифта  ме-
тавонанд, ки  суханро  равон,  бо
якдигар  вобаста,  мантиќї,  ќаноат-
бахш ва  бо риояти  комили ќоидањои
забон  мегуфта  бошанд,  ба гап  љон
дароранд". Мудом  таъкид  мекард,
ки  "барои  дуруст  сухан гуфта ва
навишта  тавонистан  шарти  аввал
босавод  будан  аст...  Маданияти  за-
бон маданияти  фикрро  нишон  ме-
дињад. Барои   дуруст  ва  зебо  гап
зада  тавонистан,  пеш  аз  њама,  ду-
руст  ва  мантиќї  фикр  карда  таво-
нистан  шарт  аст".

Дар  њамин  маќола тавассути
феъли "сохтан" тартиб  додани  феъ-
лњои  мураккабро,  аз  ќабили "та-

бассум  сохтан", "гўш  сохтан",  "гиря
сохтан", "такрор сохтан", " парвоз
сохтан", "касб  сохтан" бо  овардани
мисолњои  мушаххас  мавриди  ма-
заммат ва  масхара  ќарор  дода  буд.
Баъдан дар  гуфтору  навиштори
ањли  матбуот  на  кам,  балки  беш-
тар  ва  масхарабобтар  шудаанд, ки
"вайрон  сохтан", "хароб  сохтан",
"кам  сохтан" ва  ѓайра аз  њамин  љум-
лаанд…

Њангоми дар телевизиони То-
љикистон  кор карданам инљониб
њам, дар суњбату мулоќотњои корї
устод Рањим Њошимро њамчун биё-
боннаварди асили сањрои сухан,
марди соњиби истеъдоди фитрї ва
ба кори адабї содиќ шинохта, нис-
бат ба ў эњтироми хоса доштам.
Њампешагони мо пайваста устод
Рањим Њошимро ба барномањои
бахшида ба забони адабї ва ёдо-
варии адибони равоншод даъват
менамуданд. Устод бо лањни шири-
ну зебо бо далелњои аљибу хотир-
мон ба њар як адиб бањои сазовор
медоданд ва доир ба забони адабї
ё таърихи адибон њикоятњои шавќ-
овар ва ибратомўзе  мекарданд.
Махсусан, дар муносибат бо ањли
идора, ки аксаран љавон буданд,
хеле бомулоњиза муносибат мекар-
данд ва эњтиром доштанд.

Ваќте дар театри Лоњутї ифои
вазифа мекардам, њунарманди маъ-
руф Њошим Гадо ба тањияи "Эдип" оѓоз
карда, дар назди ман вазифа гузошт,
ки матни асар бояд аз лињози забон
ва гўйиши њунармандон дар сањна ко-
милан дуруст бошад. Одатан њанго-
ми тањияи асари тарљумавї мувофиќи
талаботи сањна чандин сањифаи он аз
нав навишта мешавад. Вале пас аз
хониши њунарпешагон њамагї ба 10-
12 вожаи асар шарњу эзоњ зарур шуд,
ки ин муваффаќияти беназири тарљу-
мон буд. Вале азбаски асар манзум

буд ва ба тарљумон эњтироми зиёд
доштем, зарурати даъвати эшон ба
миён омад. Режиссёр Њошим Гадо, ки
худ шахси эњсосиянд, бо эњтиром нис-
бат ба Рањим Њошим гуфтанд: "Фа-
ромўш накун, ки пйеса тарљумаи Ра-
њим Њошим аст ва он кас шогирд ва
тарљумони Садриддин Айнї њастанд.
Боз хафа нашаванд?". Бо дили пур
гуфтам, ки аввалан аз чунин њамкорї
устод Рањим Њошим њељ хафа наме-
шаванд. Дуввум, устод Рањим Њошим
ин чанд вожаро сари бод, яъне дар як
сония ислоњ мекунанд, ё њамон лањза
дањњо варианти он вожањоро пайдо ме-
намоянд. Њамин тавр њам шуд: барои
ивази он вожањо њамагї чанд даќиќа
сарф шуд ва дар бораи пос доштани
забони ниёгон пандњои ибратбахше
низ гуфтанд ва шод баргаштанду
њунармандонро низ шод намуданд. Аз
он, ки "Эдип" барин асарњо таърихи
2300-2500-сола дошта, бо сабаби та-
вассути чандин забон тарљума гашта,
баъд ба забони тољикї баргардонида
шудан, бисёр ваќт аз лињози мазмун
ва шакли љумласозињо ба тољикї но-
фањмо мешавад ва одатан дар ин мав-
ридњо гуноњро ба сари "тамошобинии
бесавод" мепартоянд. Аммо устод
Рањим Њошим онро хеле фањмо ва бо
забони ноби муосири тољикї баргар-
донидаанд, ки ба њама гурўњњои тамо-
шобин фањмо мебошад ва дар баро-
бари шоњкории бемисли њунарии
Њошим Гадо ва ањли њунари театр, яке
аз сабабњои муваффаќияти беназири
асари мазкур инчунин, дар назокату
фасоњати тарљумаи он дар ќалами
Рањим Њошим низ мебошад.

Тасаввур кардан мумкин аст, ки
агар ќисмати бењтарини умри усто-
ди сухан Рањим Њошим дар мањбас
намегузашту ин ќадар ранљу озори
љисмонї намедид, чї шоњкорињои
бемонанде аз ў ёдгор мемонд.

Шоир Бозор Собир дар њаќќи
Рањим Њошим хеле дуруст гуфтааст:

То бувад фарњанги тољик,
Номи ў монад муќаррар.
Не дар аввал, не дар охир,
Чун гуле дар байни дафтар…

Љумъа ЌУДДУС

тани  пайравони ин санъатро
Азизбеки Зиё дар дастгирї на-
кардан аз љониби Вазорати  фа-
рњанг мебинад. Дуюм, солњои
пеш ба тўю маракањо "Гўрўѓлї"-
хонњоро даъват мекарданд,
њоло  бошад намудњои дигари
мусиќї, махсусан эстрада љойи
онро танг кардаанд. Аз сабаби
ташкил  накардани озмунњо
санъати "Гўрўѓлї"-хонї аз байн
рафта истодааст.

Барои рушди минбаъдаи
санъати "Гўрўѓлї"-хонї мебояд
Вазорати  фарњанги љумњурї ва
дигар маќомот озмунњо гузаро-
нанд ва мактабњои он таъсис
дода шавад. Дар ДДСТ ба номи
М.Турсунзода чанд сол пеш
саъй намуданд, ки мактаби
"Гўрўѓлї"-хонї таъсис дода ша-
вад. Вале, ин иќдом дастгирї на-

ёфт. Хуб мебуд агар бо да-
стгирии Вазорати фарњ-
анг чунин шуъба таъсис
меёфт.

Олимљон
РИЗВОНОВ,

донишљўи ДДСТ ба номи
Мирзо Турсунзода

АЗ КУЛБОРИ ТАЪРИХ

Ба муносибат ва бархурди атрофиён
ба пул зењн монед. Ба мардону занњои син-
нусоли гуногун, ба љавонон  эътибор дињед,
ки бо пул чї муносибате доранд. Дар фур-
ўшгоњњо, бозор, дар салони автобусу мар-
шруткањо ба пулњои дар кафи даст фишур-
даю љафидаи  хоњарону модарон таваљљуњ
кунед. Кас њоли зори ин коѓазњои дар асл
боарзишу вале дар амал беќдаршударо
дида, аз дил мегузаронад, ки агар инњо як
чизи зинда мебуданд дигару дубора худро
гирифтори дастони чунин афроде намекар-
данд.

Агар мехоњем пулдор шавем, бояд бо-
вар кунем, ки пул њам љон дорад ва мењру-
бонию муносибати нек мехоњад. Пул њам
мехоњад, ки дўсташ дорем ва нисбаташ бо
муњаббат бошем. Аљиб аст, ки бетафовутї,
як рафтори  дурушт нисбати ин дастмоя дар
бештари маврид аз сўи онњое ба мушоњи-
да мерасад, ки пули кам доранд. Гўё пул
барои ин гурўњи одамон як чизи зиёдатї ва
сарборї буда ва њар чї зуд мехоњанд аз он
халос шаванд ба ин далел онро дар њар
куљое рост омад ва ба њар шакле, ки бо-
шад нигоњ медоранду бо он сарду бефарќ
муносибат мекунанд…

Воќеае њељ аз ёдам намеравад. Солњои
сахти навадум буд. Љанги дохилї давом
дошту дар бархе аз минтаќањои кишвар
задухўрдњои мусаллањона идома мекард,
Дар бозорњо орду нон камчин буд. Љайби
мардум њам холиву ќимати маводи хўрданї
боло.

Як   сањар бо автобус аз дења ба шањр
омадему дар истгоњи назди фурўшгоњи
"Олами бачањо", ки истгоњи охирин буд,
мусофирон паси њам фуромаданд. Дар
љамъи мо бобои Њамид њам буд, ки аз љояш
хеста азми фаромадан кард, вале дар роњ-
рави байни курсињои нишасти автобус даме
истода хам шуду  як пораи рубли тољикї
(пули он ваќтњо расмї ва дар њоли гардиш
дар Тољикистон)- ро аз роњрав бардошт.

Пул нима буд ва ба ин далел шояд
бисёрињо дида буданду вале аз болояш
гузашта рафтанд. Аммо ваќте ин пирамар-
ди маъюб онро бардош,т бароям љолиб
буд, ки ў дар ќадами баъдї бо ин пораи
коѓазе, ки дар љое ба кор намеравад, чї ме-
карда бошад?

Аммо пирамард бо амали баъдї ва га-
пњое, ки гуфт, маро аввал њайрон ва њам-
замон ќоил кард: Ў пулро бо пуф аз хок пок
, пас аз он ќатъ намуда ба роѓи байни ши-
шањои тирезаи автобус руст кард.Чун дид,
ки чанд нафаре монанди ман назораташ
дорем, гуфт:- Ин њам пораи нон аст, аммо
инро намефањмем. Ношукрї кардем, ки ба
чунин рўзњо расидем. Агар њамин пул на-
бошад, нон аз куљо дастрасамон  мешава-
д?..Ин мардум амиќ андеша надорад, агар
медошт, аз болои ин пораи нон гузашта на-
мерафт.

Аз он замон солњо гузашт ва болои гўри
бобои Њамид њам чанд бањор шуд, ки саб-
за медамаду тобистонњо боз хушк меша-
вад, аммо ин рафтору гапњои  пурњикмати
ў аз ёдам њељ намеравад.

  Ба мо бисёр чизњо, аз љумла одобу
фарњанги муносибат бо пулро ёд надода-
анд. Дигаронро намедонам, вале ба пин-
дори ман сабаби камтаваљљуњї ва бепар-
воии мо ба пул яке аз сабабњои љузъии бе-
низомї дар нархи навои коло ва мол низ
мешавад. (Харидори бепарво њар чї ки
фурўшанда гуфт бо њамон нарх мехарад,
чаро, ки барояш ќимати мол бетафовут
буда, њар чї зуд пули дар даст доштаашро
мехоњад харљ кунад.)

Ба ин далел аст, ки бештари мо дар

Пул ва мо. Чаро баъзењо бисёр доранду баъзењо дар орзуи доштанаш њастанд? Чї тавр пулдор шудан
мумкин? Пули бисёр аз куљо ба даст меояд? Ин саволњое аст, ки дар маѓзи  њар кадоме аз мову шумо
макон дошта гоње азиятамон медињад. Аммо ин љо дар бораи чизи дигар  мегўем, ки ба аќидаи
баъзењо яке аз роњњои ба сўи мо майл кардани ин мояи дар зиндагї њамеша пурарзиш унвон
мешавад. Пурарзиш гуфтему аммо муносибати сарду бетафовути бархењо пеши назар омад ва шубња
кардем, ки магар дуруст мегўем, ки пул дар њаќиќат барои њар яки мо њамеша чизи баќадр аст?

бояд дар њамён бошад
ПУЛ

киса пули чорќату шашќат дорем. Занону
хоњарони мо агар тамоми рўз  дар бозор
гарданд, пулро дар дасташон фишурда
мераванд (тарси то дами харид гум накар-
дани пул онњоро њамроњ аст).  Бисёр мењо-
њем, ки пулдор бошем, аммо аксар њамён
надорем. Фаќат њамин чиз худ муносибати
моро бо ин мояи муњими зиндагї рўшан
нишон медињад.  Дар њоле, ки фурўшгоњњо
пур аз анвои рангоранги њамёнњо аст, аз
харидану доштани он њазар мекунем.

Пул бояд дар њамён (ќапчуќ,љайбак,бу-
мажник, портмоне, кошелёк ва…  њар  чизи
дигаре, ки мегўед) бошад. Ба эътиќоди мо,
пул агар як сомонї њам будї бояд дар
њамён будї, дар акси њол баракаташ мепа-
рад.

Мо, мардон њам дар муносибат бо пул
аз занњо кам  фарќ дорем. Пулњои чандќат
шудаву пур аз навиштањо ва гоње  бо сура-
ти шахсиятњои пур аз наќќошии болои пул
дар бештари маврид "мањсул"-и кори дас-
ти мост.

 Ба ёдамон њам намерасад, ки пул фа-
ќат њаќи зањмати  мо набуда, балки васи-

лаи танзими рўзгорамон сарвати давлат
низ њаст, бинобар ин бо бепарвоии худ ба
ин дорої фаќат ба сарвати худ не, ба до-
роии давлат њам зиён ворид мекунем.

 Абдуѓаффор Ќурбонов,аз рўзномани-
горони собиќадор ва њоло масъули бахши
матбуоти  Бонки миллии Тољикистон низ
бар ин назар аст, ки камтаваљљуњии мар-
дум ба њолати нигањдории пул яке аз саба-
бњои фарсудашавии пули коѓазї ва зудтар
аз муњлати муайяншуда аз муомилот бе-
рун рафтани он аст.

Ў дар робита ба нигањдории пул ва ода-
ти дар њамён  гирифта гаштани он гуфт, ки
њамёндорї низ њунар буда, аз њамёндор
њушёрї ва эњтиёткорї мехоњад.

Вай гуфт, ки баъд аз хатми донишгоњ
замоне ба кор оѓоз кард аввалин иќдомаш
ин буд, ки њамён харид. Чанд бор љайбаш-
ро дуздон заданд, вале ин боис шуда, ки
дар оянда бештар эњтиёткор бошад.

Тарс аз дуздон шояд аз сабабњое бу-
дааст, ки бештари одамон аз доштани
њамён њазар мекардагї шудаанд.

Њамкорамон Алиљон Љўраев њикояти
љолибе кард. Ў гуфт: - Чанд сол пеш дўсти
украинї доштам, ки њамеша аз тарзи муо-
мила ва муносибати мо бо пул нороњат
мешуд ва дар бархе аз холатњо хурдагирї
мекард. Вай боре њатто бо зањрханд ва
њайрат суол кард: - Чаро шумо, тољикњо бо
худ њамён надоред?  Ё пулдор шудан на-
мехоњед? Онњое њам, ки пул дасташон
њаст, чунон рафтор мекунанд, ки мегўї  он
барояш чизи зиёдатї аст.

Вай таъкид мекард: - Шумо дуруст
фањмед, пул бояд дар њамён ќабат ба
ќабат, вараќ- вараќ чида шавад, то боз
пулњои дигарро бикашад.

Албатта, ман ин суханонро муњобот
ва њарзае беш намедонистам , вале баъ-
дњо дарк кардам, ки маќсади ў дигар кар-
дани одоб ва муносибати мо нисбат ба пул,
тарбияти фарњанги пулдорї дар зењнамон
будааст.

Аммо профессор Љовид Муќим аз му-
њаќќиќони таърих ва масоили журналисти-
ка, ки тањсилоти олии риштаи иќтисодро низ
дорад, бар ин назар аст, ки барои њамён
гирифта гаштан ба таври њатмї пулдор бу-
дан шарт нест.

 Ба гуфтаи ў, имрўз њамёндорї ба за-
рурат табдил  шуда камтар ба пулдорї рабт
мегирад. Зеро њоло пулдорон аз кортњои
банкомат истифода мекунанд.

Ў ќайд кард, ки  дар њамёнњои њози-
ра бар иловаи пул кортњои  гуногун,
њуљљат, кортњои шиносої, њатто шинос-
нома, дафтарчаи ёддошт бо шуморањои
телефон ва суроѓањои ёру дўстон, њам-

чунин  санади ронандагиро гузоштан
мумкин аст.

Ин донишманд муътаќид аст: - Одамо-
не, ки одат кардаанд, њељ гоњ бе пул аз бе
њамён аз хона намебароянд.

Ба гуфтаи вай, агар мо хаёл кунем, ки
њамён чун дар гузашта имрўз  њам фаќат
барои пул аст, ин тавр нест. Барои  пули
бисёр њамён дар киса доштан дигар шарту
њатмї намебошад, аммо барои њуљљату чи-
зњои дигар лозим аст.

Ба њар сурат ў њамёндориро аз нишо-
нањои масъулиятшинос будани инсон ва ба
низом будани фаъолиятњояш медонад.

Вай таъкид кард: - Њоло њамён як љайби
универсалї аст, ки бар иловаи пул  њама
чизи дигари барои инсон дар берун аз хона
лозимро метавон дохилаш гузошт.

Як нуктаро бояд зикр кунем, ки аз дав-
рони пайдоиши пул арзиши тамоми молу
мавод маълум шуда ва он муомилаи  мар-
дум барои табдилу хариди колоро осон кар-
даааст.

 Иќтисоддони машњур, нависандаи ки-
тоби "Сармоя", муаллифи назарияи арзи-
ши кор  К. Маркс ќайд мекунад, ки фаќат бо
ёрии пул арзиши њар мол  таъин ва раван-
ди табодул ба низом даромада, муомила
байни инсонњо сода ва осон шуд.

 Хуб мешуд, агар њар кадоме аз мо низ
дар корбурди ин дастмояи зиндагї бо рио-
яти одоб ва бар асоси фарњанги пулдорї
боэњтиёт ва бо низом бошем.

Солењ ЮСУФОВ

14  апрели соли равон дар   бинои  нашриёти "Шарќи Озод"  бо ташаббуси
рўзномањои "Садои мардум" ва "Тољикистон" бахшида ба 70-солагии рўзно-
манигори шинохта зиндаёд  Муродуллоњи Шерализода  нишаст  баргузор гар-
дид. Дар мањфили ёдбуд  пайвандону њамкорони  марњум, њамчунин  собиќ
раисљумњури  кишвар Ќањњор Мањкамов,  вазири фарњанги  Тољикистон  Ш.
Орумбекзода,  муовини  раиси  Маљлиси намояндагони Маљлиси Олии Љумњ-
урии Тољикистон  Хайринисо  Юсуфї, ёрдамчии Президенти Љумњурии Тољи-
кистон  Мањмадшариф  Бобошоев, раиси Иттифоќи журналистони Тољикис-
тон Акбари Саттор, шоир Низом Ќосим, вакилони  Маљлиси  намояндагони
Маљлиси Олї ва шумораи  зиёди  мењмонону  рўзноманигорон ширкат варзи-
данд.

Шодравон Муродуллоњи Шерализода нахустин сармуњаррири рўзномаи
парлумонии "Садои мардум" мебошад, ки 23 сол ќабл ба таври фољиавї њалок
гардида буд. Љамъомадагон оиди хислатњои њамидаи инсонии марњум ёдо-
вар шуда, хотироти  овони њамкории худро бо ин марди шариф иброз дош-
танд. Зикр шуд, ки шодравон дорои ахлоќи волои касбї буд, ки барои рўзно-
манигорони љавон намунаи ибрат шуда метавонад.

Барои поси хотираи равоншод љоизаи ба номи Муродуллоњи Шерализо-
да  таъсис шудааст, ки акнун њамасола ба рўзноманигороне, ки дар мавзўи
парлумону  волоияти ќонун маводњояшон  ба табъ расидаву бењтарини онњо
ѓолиб хоњанд гашт, супурда хоњад шуд.

Азамат ДЎСТОВ

Ёдбуд

Мањфили ёдбуди
рўзноманигори шањир

Тут дарахтест, ки аз
айёми ќадим одамон онро
њамчун нињоли
мевадињанда ва сояафкан
истифода мебаранд.
Њамасола сокинони
ноњияњои баландкўњи
Ванљу Дарвоз, Даштиљуму
Муъминободу Шўрообод
аз њисоби меваи тут
фоида мебинанд.

М
ЕВАИ тутро хушк кар-
да дар бозорњо пеш-
каши мардум мегар-
донанд ва ќариб дар

њар як хонадони ин мардум шири-
нии тут пайдо кардан мумкин аст,
ки њам ѓизои хуб ва њам муолиљавї
мебошад. Болои он, ки тут нињо-
ли мевадињанда аст, боз баргњои
онро дар соњаи парвариши кирми
пилла истифода мебаранд, ки ин
муъљизаи табиат аст. Аз рўзњои
аввали пайдошавии колхозу со-
вхозњо, њукуматњои мањаллї дар
њар як љамоату дењањо тутбоѓњо
бунёд намуда ва барои парвари-
шу муњофизаткунии ин дарахтон,
боѓбон таъин мекарданд.

Таърих гувоњ аст, ки дар ав-
валњои асри VIII  Имоми Аъзам
Нуъмон Ибни Собит, ки бо тахал-
луси Абўњанифа машњури љањон
гаштааст, аз Куфа бо Фарангис-
тон, Аврупои имрўза тиљорати аб-
решим мекард. Аз ин абрешими
хоме, ки аз Осиё ба Аврупо соди-
рот мешуд, барои хонумњои сар-
ватманду ашрофзодагон ма-
тоъњои нафису дилкаш пешкаш
мекарданд. Фарангиён ин абре-
шими хомро бо нархи бисёр гарон
харидорї менамуданд, ки ин ти-
љорати даромадноктарин ба шу-
мор мерафт. Сабаби бисёр сар-
ватманд будани Имоми Аъзам
њам дар тиљорати абрешим мебо-
шад.

Ман аз хурдсолиам њар сол

АБРЕШИМ МУЪЉИЗАИ
бо модарам кирмаки пилла ги-
рифта бо завќи тамом тарбият
мекардем. Дар давоми 21-25 рўз
кирмакњо ба тор танидан сар ме-
карданд ва самараи њосил худро
медоданд. Аз њисоби шохчањои
туте, ки барои кирмакњо меовар-
дем њезуми оташдону танўрамон
ба пуррагї таъмин мешуд ва ба
ѓўзапоя ќариб, ки эњтиёљ надош-
тем.

Дар замони Иттињоди Шўравї
вазифаи аввалиндараљаи колхоз-
чиён бо фаро расидани фасли
бањор коркарди бехи дарахтони
тут ба шумор мерафт. Љўйборњое,
ки аз бехи нињолњову ќаторањои
дарахтони тут мегузаштанд наѓза-
как коркард мешуданд ва дар
фасли гармои тобистон обёри
карда мешуданд. Њоло бошад ба
кирмакпарварї ањамияти љиддї
намедињанд, дар сурате, ки ин
соња бисёр соњаи сердаромаду
фоиданок аст. Мењнату зањмати
кирмакпарварї аз рўзи зинда кар-
дани кирмакњо њамагї аз  21 то
26 рўзро дар бар мегираду халос.
Сарвари давлатамон муњтарам
Эмомалї Рањмон доимо таъкид
бар он доранд, ки аз заминњои ко-
рами обї одамон кўшиш кунанд,
ки дар як сол ду маротиба њосил
рўёнанд.

Барои ба роњ мондани ин кори
хайр бо шахсони кордону таљри-
бадори соњаи кирмакпарварї сари
мизи мудаввар нишаста, як бар-
номаи корие тартиб додан лозим
аст, ки дар сар то сари љумњурия-
мон дар њар як љамоату дењањо аз
рўи ин дастуру пешнињодот амал
намоянд. Дар њар як дења бо ин
маќсад гармхонањо бисозанд ва

кирмакпарвариро ривољу равнаќ
дињанд, то ки садњо оила  соњиби
љои кору даромади хуб шаванд. Аз
ин гармхонањо на ин, ки ду њосил
балки соле се-чор њосил рўёнидан
мумкин аст. Баъди гирифтани
њосили бањории абрешим то сар-
шавии мавсими тирамоњ фосила
зиёда аз як саду бист рўзро таш-
кил медињад, ки дар ин миён мо
метавонем аз ин гармхонањои сох-
таамон њосили сеюмро истењсол
кунем. Таљриба нишон медињад,
ки бисёр мањсулоти хољагињои де-

њќонї дар давоми 90 рўз њосили
дилхоњи худро ба пуррагї меди-
њанд њол он  ки дар ин миён мо
зиёда аз 120 рўз фурсат дорем,
то  ки соњиби њосили сеюм шавем.
Њосили дуюми кирмакпарварї  аз
20-уми август то 15-20-уми сен-
тябр идома дораду халос.

Аз 24 сентябр моњи мизони
солшумории Аљам шурўъ меша-
вад, ки дар таърихи илми нуљум
бисёр моњи пурхайру пурбаракат
аст. Таърих гувоњ аст, ки бисёр
бузургону  олимону шоирону му-

тафаккирони бузурги олам дар
моњи мизон зода шудаанд. Дар
охирњои тирамоњу фасли зимис-
тон нархи як бандчаи хурдакаки
кабудї ба нархи як нон баробар
мешавад, ки бисёр одамон бо са-
баби гаронии нарх аз харидориву
истеъмоли кабудї дар фасли зи-
мистон худдорї мекунанд. Аз рўи
илми тиб истеъмоли њама наму-
ди кабудињо аз љумла гашничу
пиёз, сиру љавњарї, шибиту райњ-
он, барои солимии њаёти инсон
њатмї ва зарур аст.

Баъд аз ба даст овардани
њосили тирамоњии абрешим, мо
имконият пайдо мекунем, ки дар
ин гармхонањо парвариши кабуди-
ву сабзавотро роњандозї намоем,
ки аллакай дар як сол њосили чо-
рум ба шумор меравад. Хонандаи
гиромиќадр худатон ќазоват ку-
нед, ки аз 24-уми сентябр  то 21-
уми март, аниќтараш то фаро ра-
сидани иди Наврўзи Аљам 180 рўз
фурсат дорем, ки барои пухта ра-
сидани њар гуна мањсулот  мусои-
дат мекунад.

Њар ѓизое, ки одамон тановул
мекунанд, барои доббоѓї ва њазм
кардани он иштироки кабудї
њатмї ва зарур аст, ки њаёти со-
лими њар як фард инро таќозо
мекунанд. Бо бунёди гармхонањо
дар љамоатњову дењањо барои
парвариши кирмак боз мо мета-
вонем мардуми мањаллањои гир-
ду атрофи он љамоату дењотро
дар фасли зимистон то фаро ра-
сидани фасли бањор бо кабудињои
тару тоза таъмин намоем.

Бо шарофати истиќлолият
њоло дар љумњурї корхонањои кор-
карди абрешим фаъоланд. Акнун
мо метавонем, мањсулоти ватани-
амонро худамон коркард намуда,
пешнињоди харидорон гардонем.

Рањматуллоњ ШЕРАЛИЕВ,
омўзгор

ТАБИАТ АСТ

Сўзиш ва дарди буѓумњо,.. мањдудияти њаракат, сурхшавї ва варамкунї… Баъзан сўзиши
љонгудоз… њангоме буѓумњо то дараљае дардманд мешаванд, ки даст расонида намешавад.
Сабаби асосии ин аломатњо аз њама бештар беморињои илтињобии банду буѓум - артрит, артроз

ва подагра мебошанд.
Фитомаљмўи урисан ба увзњои шамолкашида таъсир расонда хусусан бемо-

рињои илтињоби банду буѓум - артрит, артроза, ва подагра-ро аз байн ме-
барад.

Ќисматњои растанигии УРИСАН  полоиши пешобро дар гурда аф-
зуда, њаљми тањшини намаки кислотаи пешобро дар хун ва банду буѓу-
мњо коњиш медињад.

Истифода: ба калонсолон 2 капсула 2 бор ё ин, ки 5 пилюлагї 2
бор дар як рўз, њангоми хўрок. Давомнокї 3 њафта.
Нархи фурўш: урисан пилюли№100 =60сомонї. ё урисан капсула№60

= 69 сомонї.
Тарзи фурўш; хариди он аз дорухонањо ва истеъмоли он бе дору-

хати табиб иљозат аст.

«УРИСАН» - БАНДУ БУЃУМРО
ТАНДУРУСТ НИГОЊ МЕДОРАД !

ПЛОСКИЙ  ЖИВОТ (ШИКАМИ  ЊАМВОР)
БАРОИ ОНЊОЕ, КИ ФАРБЕЊИИ ШИКАМАШОНРО
ЊАМВОРУ ЗЕБО НИГОЊ ДОШТАН МЕХОЊАНД!

 -Мутаносибан барои ислоњи ќаду ќомат мусоидат намуда, мубоди-
лаи равѓан ва карбогидратњоро ба танзим медарорад;

-Ба коњиш додани љабидашавии равѓан дар меъда таъсир намуда,
бар зидди фарбењшавї ва вазни зиёдатї истифода мешавад;

Њангоми мањсулоти "Плоский живот"-ро истеъмол намудан, таъ-
сироти он танњо шикамро њамвор мегардонад, на дигар љойњои баданро.

Тарзи истеъмол: ба марду зан 1 њаб рўзе, 2 бор њангоми хўрок.
Шакли барориш: №50 њаб.
Истењсолкунанда: Индонезия.
Нархи фурўш: 45 сомонї.

АЗ ДОРУХОНАЊО ПУРСОН ШАВЕД!

«ЧИСТОТЕЛ БАЛЬЗАМ»
- малњами навчидаи гиёњї

Истифода мешавад барои:
-њамагуна намуд варамњои безарари пайдошуда дар пўст, озахм,

папилломањо, ва экземањо (малњамро ба љои осебдида молед. Дар рўю
бадан  8-10 даќиќа) -пучакњо, панаритсийњо(ним ќошуќча малњамро дар
100 мл. об омехта тампони докагиро ба он тар кунед ва дар љои бемор ба
муддати 5-10 даќиќа гузоред).-хоришак ва сили пўст ( 2 ќошуќ малњамро
дар 100 мл. об омехта  онро ба ванна резед ва хуб омехта кунед). Барта-
рии малњами (бальзам) ЧИСТОТЕЛ аз ЧИСТОТЕЛи - спиртї дар он аст,
ки баъди истифода- ягон доѓе боќї намемонад.   Нархи фурўш 27 со-
монї Раќами ќайд №001562
ИСТЕЊСОЛКУНАНДА РУСИЯ АЗ ДОРУХОНАЊО ПУРСОН ШАВЕД!

Ба диќќати  шањрвандон, соњибкорон ва роњбарони
ташкилотњои  Иттифоќи Тољикматлубот

Бо маќсади  пешгирї  намудани  њолатњои  ѓайриќонунї Раёсати  Иттифоќи То-
љикматлубот  ба маълумоти  Шумо мерасонад, ки  љалби  маблаѓњои  наќдии  шањр-
вандон, роњ додан ба  сохтмонњои беасос  дар  бозорњо ва  супоридану  ќабули  сањ-
мияњо ба  воситаи  љамъиятњои  матлубот  ва бозорњои  соњаи Иттифоќи Тољикматлу-
бот  ќатъиян,  манъ  мебошад.

Дар њолати риоя  накардани талаботи  мазкур  Раёсати  Иттифоќи Тољикматлубот
масъулияти оќибатњои онро ба уњда  надошта, зиёни  моливу  пулии дидаи  шањрван-
дон љуброн  карда  намешавад!

Иттифоќи Тољикматлубот

Эълон

Рўзњои 11-12 апрели соли равон дар
Ќасри тенниси шањри Душанбе мусобиќаи
ќањрамонии Тољикистон оид ба дзюдо бар-
гузор гардид, ки  дар он зўртарин пањла-
вонњо  аз  минтаќањои   љумњурї  ќувва оз-
муданд.  Дар љамъбасти мусобиќа  ѓоли-
бон аз рўйи  њафт вазн муайян шуданд.

Њамин тавр, Хушќадам  Хусравов
(дар вазни то 60 кг),  Умед Абдурањимов
(то 66 кг), Шуњратљон Фахризода  (то 73
кг), Фарњод Рањимов ( то 81 кг), Комрон-
шоњи Устопириён (то 90 кг) Саидљалол
Саидов (то 100 кг) ва  Муњаммадмурод
Абдурањмонов  (беш аз 100 кг)  бар њари-
фонашон дастболо ва сазовори  унвони
ќањрамони Тољикистон дар риштаи дзю-
до шуданд.

Хушќадам Хусравов, ки дар  намуди
самбо  шинохта шудааст,  бори нахуст дар
гуштии дзюдо, ки навъи олимпист, бо му-
ваффаќият њунарнамої кард ва мухлисо-
нашро шод намуд.

Тавре аз Федератсияи дзюдои Тољи-
кистон хабар доданд, акнун ѓолибони
мусобиќа дар њайати дастаи мунтахаби
Тољикистон дар мусобиќањои љањонї, мин-
таќавї ва байналмилалї иштирок меку-
нанд. Вазифаи асосие, ки дар назди ин
пањлавонон гузошта шудааст, ба даст
овардани роњхатњо ба Бозињои  олимпии
соли 2016 дар пойтахти Бразилия шањри
Рио-де Жанейро мебошад.

А.ЉЎРА

Варзиш

ЃОЛИБОНИ МУСОБИЌАИ ДЗЮДО

ФАЗОИ МУСОИДИ СОЊИБКОРЇ
Иќтисод

Дар Вазорати рушди иќтисод ва савдо
бо дастгирии Барномаи рушди СММ
дар Љумњурии Тољикистон љаласаи
васеи панљуми Гурўњи корї доир ба
масъалањои њамоњангсозии кор љињати
татбиќи Наќша-чорабинињо оид ба
такмил ва рушди савдо, хўроки умумї
ва хизматрасонии маишї дар доираи
татбиќи Ќонуни Љумњурии
Тољикистон "Дар бораи савдо ва
хизматрасонии маишї" тањти
роњбарии муовини якуми Вазири
рушди иќтисод ва савдо Саидрањмон
Назриев баргузор гардид.

Дар љаласа намояндагони вазорату
идорањои дахлдор, ташкилотњои байналми-
лалї ва бахши хусусї иштирок намуданд.
Дар аснои чорабинї масъалањои иљрои
Наќша-чорабинињо ва баррасии рафти
иљрои ќарори Гурўњи корї оид ба тањияи са-
надњои меъёрии њуќуќии зерќонуние, ки дар
соли 2015 ба наќша гирифта мешаванд ва
аз талаботњои Ќонуни Љумњурии Тољикис-
тон "Дар бораи савдо ва хизматрасонии
маишї" бармеоянд, инчунин таъсис ва та-
шаккули манбаи иттилоотии маълумот ва
фењристи марказонидашудаи савдо маври-
ди муњокима ќарор гирифтанд.

Бино ба иттилои сардори Маркази мат-
буоти Вазорати рушди иќтисод ва савдо Ну-

ралї Шоњќурбонов, аз рўи натиљаи љаласа,
инчунин ќарор оид ба тасдиќи чорабинињои
Гурўњи кории байни идоравї вобаста ба Ќону-
ни Љумњурии Тољикистон "Дар бораи савдо
ва хизматрасонии маишї" барои нимсолаи
аввали соли 2015 ќабул карда шуд. Маќсади
асосии ќабул ва татбиќи ќонуни мазкур фа-
роњам овардани шароити шаффофи њуќуќї
барои фаъолияти соњибкорї дар соњаи сав-
до, хўроки умумї ва хизматрасонињои маишї,
муњайё кардани фазои мусоид барои рушди
фаъолияти соњибкории хурду миёна, љалби
сармоя бо маќсади рушди минбаъда ва так-
мили савдо, инчунин хўроки умумї дар киш-
вар, танзими давлатии масъалањои масъу-
лиятнокї, баланд бардоштани сифати молу
мањсулоти фурўхташаванда, сифат ва хиз-
матрасонї дар савдо ва хизматрасонии ма-
ишии ањолии кишвар мебошад.

Чорабинї дар асоси Созишномаи ду-
тарафа байни Вазорати рушди иќтисод ва
савдо ва Барномаи рушди СММ дар дои-
раи лоињаи минтаќавии "Аврупои фарох:
мусоидати савдо барои кишварњои Осиёи
Марказї" ташкил карда шуд. Дар доираи
ташаббуси мазкур Барномаи рушди СММ
љињати баланд бардоштани иќтидори му-
тахассисони вазорату идорањои марбутаи
кишвар мусоидат карда, саъю кўшишро
љињати њамоњангсозї ва њамкории шарикон
дар татбиќ ва такмили ќонунгузории киш-
вар дар соњаи савдо дастгирї менамояд.

А.САФАРЗОДА

ЭЪТИБОР  НАДОРАД
Номаи камоли гумшуда,  ки соли 1993 мактаби миёнаи №23 ноњияи Њамадонии

вилояти Хатлон  ба  Мањмудов  Рустам Хайриддинович додааст, эътибор  надорад.

***
Дипломи силсилаи ЭВ №829153, ки онро филиали дар Хуљанд будаи Донишгоњи

технологии Тољикистон, ки соли 1999 ба Љўраев Зариф Каримљонович додааст, эъти-
бор надорад.

БАРЊАМ  МЕХЎРАД
ЉДММ "Дилхоњ",  ки онро бахши баќайдгирии давлатии шахсони њуќуќї ва соњиб-

корони инфиродии  Раёсати  андозсупорандагони ноњияи Балљувон санаи 10.02.2014
ба ќайд гирифтааст,  барњам  мехўрад. Њамаи арзу  шикоятњо  муддати  як  моњ  ќабул
карда мешаванд.

